
Бир б¤лсак — ягона хал£миз, бирлашсак — Ватанмиз!

ªзбекистон ташаббуслари – амалда

БИЗНИ ЯГОНА ВА УЛУ¡ ¡ОЯ — ВАТАН, 
ЭЛ-ЮРТ МАНФААТИ БИРЛАШТИРАДИ
Инсон учун туғилиб ўсган юрти, она ватанидан азизроқ, 
улуғроқ макон йўқ. Ватан бу — болалигимиз ўтган чанг кўчалар, 
ота-боболаримиз хоки ётган муқаддас тупроқ, аждодлардан 
авлодларга қоладиган буюк мерос. У ҳар биримизнинг қонимиз, 
юрагимиз, онгимиздан жой олган. Унинг ҳар қаричи, гарди, 
зарраси бебаҳо, ундан қимматлироқ, улуғроқ бойлик йўқ.

Нуқтаи назар

МАРКАЗИЙ ОСИЁ:
тараққиётНИНГ ЯНГИ ОСТОНАСИ
Бунда ªзбекистон ташаббускор 
сифатида ºзини намоён этмо¿да

Ўзбекистоннинг халқаро ва минтақавий барқарорликка қаратилган 
ташқи сиёсати Марказий Осиё минтақаси ривожида алоҳида ўрин 
тутмоқда, десак асло муболаға эмас. Бинобарин, Ўзбекистоннинг 
ташаббус ва ғоялари минтақа мамлакатлари умумий мақсад 
ҳамда биргаликдаги интилишларига сабаб бўлаётир.  Ва айни 
шу жараён кўплаб ривожланган мамлакатларни минтақа билан  
муносабатларини мустаҳкамлашга ундамоқда. 

Марказий Осиё ўзининг қулай географик 
жойлашувига кўра, асрлар давомида жаҳон 
миқёсидаги геосиёсий жараёнлар маркази-
да бўлиб келган. Минтақа бой маданий-та-
рихий мероси билан Европа, Яқин Шарқ, 
Жанубий ва Шарқий Осиёни боғловчи ноёб 
чорраҳа вазифасини ўтаган. Бу борада Мар-
казий Осиё давлатлари раҳбарлари Маслаҳат 
учрашувларининг минтақа халқларини бир-
лаштиришдаги ролини алоҳида таъкидлаш 
жоиз. Мазкур учрашувлар ана шу тарихи 

улуғ ва муштарак  минтақада хавфсизлик 
ҳамда тараққиётнинг турли йўналишларини 
биргаликда белгилаб олиш учун самарали 
мулоқот механизмига айланди.

Марказий Осиё давлатлари раҳбарла-
рининг Маслаҳат учрашувларини мунта-
зам равишда ўтказиб туриш ташаббуси 
Президентимиз Шавкат Мирзиёев томо-
нидан 2017 йил сентябрь ойида БМТ Бош 
Ассамблеясининг 72-сессиясида илгари 
сурилган эди. Мазкур ташаббус минтақа-
даги барча давлатлар томонидан фаол 
қўллаб-қувватланди ва ўша йилнинг март 
ойида Остона шаҳрида илк Маслаҳат уч-
рашуви бўлиб ўтди. Олий даражадаги уч-
рашувда минтақа мамлакатлари ўртасида 
сиёсий, савдо-иқтисодий ва гуманитар 
ҳамкорликни ривожлантириш, терроризм, 
диний экстремизм, наркотик моддалар 
ҳамда қурол-яроғ контрабандасига қарши 
биргаликда курашиш, Марказий Осиёда 
хавфсизлик ва барқарорликни мустаҳкам-
лаш масалалари кенг муҳокама қилинди. 

Бугуннинг гапи

“¥АСАД £ИЛИШ – ОМАДСИЗЛАР ИШИ”

Франция спорт 
ареналарида бўлиб ўтган 
ёзги Олимпия ўйинлари 
кўп жиҳатлари билан ёдда 
қоладиган бўлди. Мазкур 
йирик спорт мусобақасига 
кўрилган тайёргарлик, 
делегациялар учун 
яратилган шароитларнинг 
қониқарсизлиги, 
спортчилар шахсий 
буюмларининг 
ўғирланиши 
каби ҳолатлар 
хавфсизлик чоралари 
етарли даражада 
кўрилмаганидан 
далолат, албатта. 
Бу ҳақда ижтимоий 
тармоқлар орқали 
кўплаб муносабатлар 
билдирилди.

Биз учун эътиборли жиҳати, мамлака-
тимиз спортчиларининг муносиб иштирок 
этиши учун давлатимиз томонидан зарур ша-
роитлар яратилгани бўлди. Бунда, ҳатто озиқ-
овқат масаласи ҳам назардан четда қолмади.

Шу юртнинг фарзанди сифатида спорт-
чиларимизга кўрсатилган эътибор ва 

меҳрдан қувондик. Минг шукрки, чинакам 
жонкуярлик билан яратилган шароитлар 
ўз самарасини берди. Буни спортчилари-
миз эришган натижаларида ҳам кўриш 
мумкин.

Муносабат
ТАДБИРКОР — ижтимоий ҲАЁТНИНГ ФАОЛ КИШИСИ

экологик муаммоларга ¿арши курашда самарали ечимдир
Ўзбекистон ички 
сиёсатида кейинги 
йилларда кузатилаётган 
очиқлик ва 
янгиланишлар ташқи 
сиёсатимизда ҳам 
яққол намоён бўлмоқда. 
Юртимиз халқаро 
муносабатларнинг 
тенг ҳуқуқли субъекти 
сифатида фаол ташқи 
сиёсат юритиб, 
хорижий ҳамкорлар 
билан ўзаро манфаатли 
муносабатларни 
ривожлантирмоқда. 
Ушбу саъй-ҳаракатлар 
жаҳоннинг етакчи 
сиёсатчилари, дунёдаги 
нуфузли илмий 
марказлар олим ва 
экспертлари томонидан 
муносиб эътироф 
этилаётгани Ўзбекистон 
тараққиётининг ўзига 
хос қадамларидан 
далолат беради.

Ўзбекистон билан Россия ўртасидаги 
кўп қиррали ҳамкорликни янада кенгай-
тириш, кенг қамровли стратегик шерик
лик ва иттифоқчилик муносабатлари-
ни чуқурлаштириш масалалари кўриб 
чиқилди.

Ўзбекистон ва Россия Президентлари 
жорий йилнинг 26-28 май кунлари Россия 
Федерацияси Президентининг Ўзбекистон 
Республикасига давлат ташрифи давомида 
эришилган келишувлар ижросининг бори-
шини муҳокама қилдилар.

ИККИ ТОМОНЛАМА 
МУНОСАБАТЛАРНИНГ ДОЛЗАРБ 

МАСАЛАЛАРИ МУ²ОКАМА ¯ИЛИНДИ
15 август куни Ўзбекистон Республикаси Президенти 

Шавкат Мирзиёевнинг Россия Федерацияси 
Президенти Владимир Путин билан телефон 

орқали мулоқоти бўлиб ўтди.

Товар айирбошлаш ҳажмини ошириш, 
икки мамлакат етакчи корхоналари ва ҳу-
дудлари ўртасидаги кооперация алоқала-
рини ривожлантириш, қўшма инвестиция 
лойиҳалари ва гуманитар дастурларни 
амалга ошириш бўйича мувофиқлашти-
рилган чоралар кўриш масалаларига 
алоҳида эътибор қаратилди.

Суҳбат чоғида бўлажак икки ва кўп 
томонлама тадбирлар режаси ҳам кўриб 
чиқилди.

ЎзА 

Мамлакатимизнинг бутун дунё халқла-
рининг ёруғ келажаги, тинчлик ва тараққи-
ётга йўналтирилган эзгу ташаббуслари 
жаҳон миқёсида кенг қўллаб-қувватлан-
моқда. БМТ Бош Ассамблеяси Ўзбекистон 

ташаббуси билан яна бир резолюцияни 
қабул қилгани фикримиз исботидир. 

БМТ Бош Ассамблеяси бир овоздан 
маъқуллаган ҳужжат “Деградацияга учра-
ган ва қурғоқ ҳудудларда барқарор ўрмон-

Бугун тадбиркорлик оддий кун кўриш 
воситаси эмас, балки ижтимоий-иқтисодий 
ривожланишга, одамларнинг фаровон 
ҳаёт кечиришига муносиб ҳисса қўшувчи 
муҳим субъектга айланмоқда. Шу боис, 
мамлакатимизда соҳа вакиллари эркин 
фаолият юритиши учун қулай шарт-
шароит яратилмоқда, имконият берилиб, 
рағбатлантирилмоқда.

Президентимизнинг 14 августдаги фармон ва фармойишига 
биноан мамлакатимизда тадбиркорликни ривожлантириш, соҳа-
да янги ва истиқболли лойиҳаларни муваффақиятли амалга оши-
риш, юртимизнинг иқтисодий қудрати ва экспорт салоҳиятини 
юксалтиришга қўшаётган катта ҳиссаси, ўзининг ташаббускор-
лиги, замонавий билим ва тажрибасини намоён этиб, инвести-
цияларни жалб қилиш, импорт ўрнини босадиган маҳсулотлар 
ишлаб чиқариш, хизматлар кўрсатишни янада кенгайтириш, 
аҳоли бандлиги ва фаровонлигини таъминлаш йўлида алоҳида 
жонбозлик кўрсатиб келаётгани, шунингдек, ижтимоий ҳаётдаги 
фаол иштироки учун бир гуруҳ юртдошларимиз давлатимизнинг 
юксак мукофотлари — орден ва медаллар, “Фаол тадбиркор” 
кўкрак нишони билан тақдирланди.

зорларни барпо этиш, дарахт экиш ва улар-
ни тарғиб қилиш — экологик муаммоларга 
қарши курашнинг самарали ечими”га оид 
резолюциядир.

Давоми 3-бетдаДавоми 5-бетда

Давоми 4-бетда

Давоми 2-бетда

Давоми 2-бетда

ёхуд “спорт нега керак?” дегувчиларга жавоб

Баъзи одамлар учун қаерда яхши яшаса, 
даромад топса, қозони қайнаса, ўша ер ватан 
бўлиши мумкин, лекин ўзбек халқи туғилиб 
ўсган гўшасидан, жамиятдан айро ҳолда 
бахтли бўла олмайди. Бунинг сири битта — 
ватанни, халқини, оиласини севиш.

Дунёдаги энг улкан қаҳрамонлик нима? 
Бу ватан мустақиллиги ва озодлиги, эл-юрт 
тинчлиги ва осойишталиги, тараққиёти йў-
лида кўрсатилган мардлик ва жасоратдир. 
Бундай қаҳрамонлик ҳеч қачон унутилмай-
ди, ҳамиша халқ қалбида яшайди, мангу 
қолади.

Абу Райҳон Беруний, Амир Темур, 
Мирзо Улуғбек, Алишер Навоий, Мирзо 
Бобур каби улуғ аллома ва саркардала-
римиз, шоир ва мутафаккирларимиз ўз 

ҳаёти, фаолияти мисолида она ватанга, 
халққа хизмат қилиш қандай бўлиши ке-
раклигини кўрсатиб берган.

Жалолиддин Мангубердининг эл-юрт 
тинчлиги, истиқлоли учун чеккан заҳма-
ти, айниқса, Синд дарёси бўйида ўз қў-
шинидан тўрт марта кўп бўлган Чингиз-
хон қўшинига мардона қарши чиққани 
ёки Исфаҳон яқинидаги жангда бор-йўғи  
14 аскари билан мингдан зиёд мўғул аска-
ри қуршовини ёриб ўтгани ҳам инсоният 
учун ибратдир. У атиги 32 йил яшаган 
бўлса-да, ўзбек халқига хос ватанга чек-
сиз муҳаббат ва садоқат, юксак ҳарбий 
салоҳиятни намоён этди.

БАР£АРОР РИВОЖЛАНИШ Й¤ЛИДАГИ 
МУШТАРАК МА£САДЛАР

Ўзбекистоннинг Орол муаммосини ҳал этиш борасидаги саъй-
ҳаракатлари жуда ҳайратланарли. Ишончим комилки, бу ташаббуслар 

минтақа экотизимини сезиларли даражада ўзгартириб, яшил ҳудудларни 
кўпайтиришга хизмат қилади. 

Муносабат

Биз ва дунёЎзбекистон ташаббуслари – амалда

Бошланиши 1-бетда

Бошланиши 1-бетда

Мазкур резолюция мамлакатимизда ҳаётга 
татбиқ этилаётган, шаҳар ва қишлоқ ҳудудларини 
кўкаламзорлаштириш орқали биохилма-хиллик-
ни сақлаш ва тиклашга қаратилган “Яшил макон” 
миллий дастури концепцияси асосида ишлаб 
чиқилди. Ҳужжатда давлатимиз раҳбарининг 
БМТ Бош Ассамблеясининг 78-сессияси ва БМТ 
иқлим бўйича 28-конференциясида билдирган 
асосий таклифлари ўз ифодасини топган.

Ҳозирги вақтда дунёда кескин экологик ва-
зият кузатиляпти, сайёрамиз миқёсида иқлим 
ўзгариши, биохилма-хиллик йўқолиши ва атроф-
муҳит ифлосланиши кучайиб бормоқда. Иқлим 
ўзгаришининг салбий оқибатлари, айниқса, Орол 
фожиаси туфайли Марказий Осиёда жиддий се-
зилмоқда. Минтақамизда ҳаво ҳарорати ошиши 
жаҳондаги ўртача кўрсаткичдан икки баробар 
кўп. Фавқулодда иссиқ кунлар сони 2 карра орт-
ди, музликлар майдонининг учдан бир қисми 
йўқолди.

Тупроқ емирилиши жараёнлари 30 миллион 
аҳоли турмуш тарзига салбий таъсир кўрсат-
моқда. Кучли чанг ва қум бўронлари одатий ҳолга 
айланди. Ичимлик сув тақчиллиги, ҳаво ифлосла-
ниши, биохилма-хиллик йўқолиши, қишлоқ хў-
жалиги ҳосилдорлиги пасайиши каби муаммолар 
тобора авж олмоқда.

Мамлакатимизда бундай экологик муаммолар-
га қарши курашиш, аҳоли учун муносиб турмуш 
шароитини яратиш мақсадида барча соҳалар қа-
тори атроф-муҳитни муҳофаза қилиш, табиий ре-
сурслардан оқилона фойдаланиш, экологик муам-
моларнинг салбий оқибатларини бартараф қилиш 
борасида изчил ислоҳотлар кечмоқда. Соҳанинг 
мукаммал ташкилий-ҳуқуқий асослари яратили-
ши барқарор ривожланиш кафолати бўлаётир. 
Конституциямизда ҳар ким қулай атроф-муҳитга, 
унинг ҳолати тўғрисидаги ишончли ахборотга эга 
бўлиши ҳуқуқи бўйича норма киритилди. Давлат 
фуқароларнинг экологик ҳуқуқларини таъминла-
ши ҳамда атроф-муҳитни яхшилаш, тиклаш ва 
муҳофаза қилиш, экологик мувозанатни сақлаш 
бўйича чора-тадбирларни амалга ошириши қатъ-
ий белгилаб қўйилди. 

Кейинги йилларда соҳага оид қабул қилинган 
тегишли қонунлар ҳам экология ва атроф-муҳит-
ни муҳофаза қилиш, табиий ресурслардан оқи-
лона фойдаланиш ва аҳоли саломатлигини 
сақлашдаги ислоҳотлар самарадорлигини яна-
да ошириш, экологик барқарорликни таъмин-
лаш имконини бераётир. Натижада юртимизда 
муқобил энергия улуши икки баробар кўпайди. 
“Яшил” иқтисодиётга ўтиш ва углерод нейтрал-
лигига эришиш устувор вазифага айланди.

“Яшил макон” ташаббуси доирасида кўчат 
экиш ишлари умуммиллий ҳаракатга айланди. 
Орол денгизининг қуриган тубида қарийб 2 мил-
лион гектар майдонда ўрмонлар барпо этилди.

Юртимизда ўрмонлар экотизимини барқарор-
лаштириш борасида ҳам жадал иш қилинаётир. 

Гулнора УСМОНОВА, 
Бағдод туманидаги “Гулнора 
Матқулобод бодомлари” ишлаб 
чиқариш кооперацияси раҳбари, 
“Фаол тадбиркор” кўкрак 
нишони соҳиби:

— Ҳамон эсимда. Умумтаълим мак-
табини аъло баҳоларга тамомлаб, олий 
таълим муассасаларида ўқиш учун ҳуж-
жат топширдим. Афсуски, етарлича балл 
ололмай, уйга келиб, роса йиғлаганман. 
Турмушга узатиб юборишларидан, орзу-
ҳавасларим саробга айланиб кетишидан 
қўрққанман. Чунки аксарият қишлоқ аёл-
лари оила, фарзанд, дала юмушларидан 
бошқа нарсани билмас ва буни одатий 
ҳаёт тарзига айлантириб олганди, ўша 
кезларда. 

Бугун бу анъаналарга барҳам берилган, 
десам янглишмайман. Сабаби, кейинги 
йилларда тадбиркорлик, ишбилармон-
ликни қўллаб-қувватлашга қаратилган 
ислоҳотлар, имтиёз ва имкониятлар мил
лионлаб хотин-қизлар, оилалар ҳаёт 
тарзини ўзгартирди. Улардаги ташаб
бускорлик, яратувчанлик, ўзларига бўлган 
ишонч туйғуларини жўш урдирди.

Қишлоғимиз туман марказидан олисда 
жойлашган. Аммо бу “Олма пиш, озғимга 
туш” дегани  эмас. Дастлаб,  қўни-қўшни-
лар билан уй шароитида қўл кучи билан 
бодомни қайта ишлашни бошлаганмиз. 
Меҳнатимизга яраша даромад топиб, 

— Орол денгизининг қуриши инсоният тарихи-
да биз гувоҳи бўлган энг жиддий экологик фожиа
лардан биридир, — деди Рае Квон Чунг. — Шу йил-
нинг май ойида Нукусга сўнгги ташрифим чоғида 
Ўзбекистон ҳукумати Орол денгизи қуриши нати-
жасида жиддий зарар кўрган экотизимни тиклаш 
бўйича кенг кўламли лойиҳаларни қандай рўёбга 
чиқараётганига шахсан гувоҳ бўлдим.

Ўзбекистоннинг Орол муаммосини ҳал этиш 
борасидаги саъй-ҳаракатлари жуда ҳайратланарли. 
Ишончим комилки, бу ташаббуслар минтақа экоти-
зимини сезиларли даражада ўзгартириб, яшил ҳу-
дудларни кўпайтиришга хизмат қилади. 

Орол денгизининг қуриган тубида нафақат янги 
ҳаёт яратиш, балки денгиз сувини қайтаришга ҳам 
ҳаракат қилишимиз керак. Орол денгизи қуриши 
оқибатида пайдо бўлган чўлни ўрмонга айланти-
риш самарали қадам, аммо Орол денгизига сувни 
қайтариш устувор вазифа бўлиши зарур. Шунда-
гина сув сатҳи кўтарилиб, балиқлар минтақага яна 
қайтади ва аҳолининг яшаш шароити яхшиланади.

Бу мақсадга эришиш суғориш тизимини тако-
миллаштиришни, пахта етиштиришда сувни тежаш 
учун аквапоника, интенсив боғдорчилик каби янги 
технологияларни жорий этишни тақозо қилади.

Шу ўринда Ўзбекистон ҳукумати суғориш тизи-
мини янгилаш бўйича замонавий технологияларни, 
масалан, аквапоникани фаол жорий этаётганини 
алоҳида таъкидламоқчиман.

Ушбу технологиялар сув ресурсларини тиклаш-
нинг энг самарали усулларидан биридир. Айни 
пайтда Ўзбекистонда пахта етиштириш бўйича 
экологик жиҳатдан фойдали лойиҳа амалга оши-
рилмоқда. Мазкур лойиҳа пахта етиштиришда 90 
фоизгача сувни тежаш имконини берувчи “ақлли” 

“Ўзбекистонда барқарор ўрмон ландшафтлари-
ни тиклаш” лойиҳаси бунга мисол. Халқаро та-
раққиёт уюшмаси иштирокидаги ушбу лойиҳа-
нинг умумий қиймати 205 миллион доллардан 
зиёд бўлиб, 6 йил давомида амалга оширилади. 
Бу маблағ ўрмонлар ҳудудини кенгайтириш, ўр-
мон хўжаликлари моддий-техник базасини мус
таҳкамлаш, барқарор бошқарувни жорий этиш, 
экотуризм инфратузилмасини ривожлантириш 
каби мақсадларга йўналтирилади. 

Хусусан, ўрмонларни тиклаш ва муҳофаза қи-
лишда инновацион бошқарув ҳамда ахборот тех-
нологиялар тизими жорий қилинади. Деградация
га учраган ўрмон ерлари тикланади. Чегарадош 
ҳудудлардаги ландшафтни тиклаш бўйича қўшни 
давлатлар билан ҳамкорлик ривожлантирилади. 
Буларнинг натижасида 175 минг гектар ўрмон ва 
38 минг гектар яйловни қайта тиклаш, 19 минг 
гектарда агроўрмон ва 5 минг гектарда саноатбоп 
ўрмон барпо этиш, 63 километр экойўлак ташкил 
қилиш кўзда тутилган.

— Дарахт экиш, боғ яратиш халқимизнинг 
эзгу одати, — дейди ФА Ботаника институти ди-
ректори ўринбосари Фарҳод Каримов. — Аждод-
лардан авлодларга ўтиб келаётган ана шундай 
қадриятлар туфайли биологик хилма-хилликни 
асраш, экотизимлар барқарорлигини сақлашга 
эришилмоқда. Айни пайтда бу ҳаётий анъана-
ларни асраш баробарида ўсимликларнинг хилма-
хиллигини ўрганиш ва уларни сақлаб қолишнинг 
илмий асосларини ишлаб чиқиш долзарб вазифа. 
Бу йўналишда олимларимиз томонидан бир қатор 
фундаментал ва амалий лойиҳалар доирасида са-
марали тадқиқотлар қилинмоқда.

Шунингдек, Экология, атроф-муҳитни муҳо-
фаза қилиш ва иқлим ўзгариши вазирлиги билан 
ҳамкорликда хўжалик шартномаси асосида икки-
та лойиҳа амалга оширилди. Улардан бири “Қи-
зил китоб”га киритилган турларнинг замонавий 

ҳолатини баҳолашга қаратилган бўлиб, респуб
ликамизнинг барча ҳудудларида тадқиқот олиб 
борилмоқда.

Яна бир илмий лойиҳа истиқболли хомашёбоп 
доривор ўсимликларнинг давлат рўйхати, кадас
трини яратиш ҳамда муҳофаза этиладиган табиий 
ҳудудларнинг флора тур таркибини хатловдан 
ўтказишга йўналтирилган. Ушбу йўналишдаги 
тадқиқотлар Сирдарё, Самарқанд ва Қашқадарё 
вилоятларида олиб борилди. Тадқиқот натижа-
лари ушбу вилоятларда жойлашган муҳофаза 
этиладиган табиий ҳудудлардаги ўсимлик дунё-
си муҳофазаси, қайта тикланиши ҳамда улардан 
барқарор фойдаланиш чора-тадбирларини ишлаб 
чиқиш ва давлат кадастрини яратишда фойдала-
ниш имконини беради.

Нафақат мамлакатимиз ва минтақамиз, балки 
бутун дунёда экологик барқарорликни таъмин-
лашга қаратилган бундай хайрли ишлар барда-
вом бўлиши учун ўзаро ҳамкорликнинг аҳамияти 
беқиёс. Зеро, бу йўналишда ҳамжиҳатликда 

бажарилган ишларнинг экологик мувозанатни 
таъминлашда ўрни муҳим.

Шу маънода, резолюцияга 100 дан ортиқ аъзо 
давлат, жумладан, Марказий Осиёнинг барча 
мамлакатлари, Озарбайжон, Австрия, Бельгия, 
Баҳрайн, Венгрия, Германия, Италия, Иордания, 
Индонезия, Қатар, Хитой, Саудия Арабистони, 
Латвия, Мўғулистон, Марокаш, Ўмон, БАА, По-
кистон, Португалия, Россия, Корея Республикаси, 
Туркия, Франция ва дунёнинг турли минтақала-
рини ифодаловчи бошқа юртлар ҳаммуаллифлик 
қилгани инсониятнинг барқарор ривожланишга 
эришиш йўлида мақсадлари муштарак эканини 
ифода этади.

Баҳор ХИДИРОВА,
“Янги Ўзбекистон” мухбири

дала технологиялари ва гидропоника усулларидан 
фойдаланиш имконини беради. Шунингдек, қуёш 
ва шамол энергиясининг қайта тикланадиган ман-
баларидан пахта плантацияларини “ақлли” парва-
ришлаш учун фойдаланиш мумкин.

Дунёда биринчи бўлиб углеродсиз, органик ва 
сувни тежайдиган усуллардан фойдаланиб пахта 
етиштириш ўзбек фермерлари учун янги имкони-
ятларни очиб беради. Бу эса экологик тоза пахтани 
Европа, хусусан, Италия ва Испания каби мамла-
катлардаги машҳур мода брендларига сотиш им-
конини оширади. Натижада фермерлар даромади 
ортади ва ҳудудлар иқтисодиёти жадал суръатларда 
ўсади.

Экологик тоза пахта етиштириш лойиҳаси на-
фақат сувни тежашга ёрдам беради, балки пахтачи-
ликдан олинадиган даромадни ҳам оширади. Бун-
дай лойиҳа сув ресурсларини тежаш ва фермерлар 
даромадини кўпайтириш, шунингдек, мамлакат 
ижтимоий барқарорлигини мустаҳкамлашга кўмак
лашади, деган умиддамиз.

Ҳозир Тошкент давлат аграр университети би-
лан ҳамкорликда ғўзанинг экологик тоза навлари-
ни етиштириш, “ақлли” плантацияларни яхшилаш 
бўйича илмий изланишлар қиляпман. Жорий йил 
сентябрь ойидан кейинги йилнинг ёз ойларигача 
мўлжалланган лойиҳамиз тижорат ва саноат мақ-
садларида фойдаланишга тайёрланмоқда.

Ишончим комилки, экологик тоза пахта лойиҳа-
си Орол денгизи тикланишига ҳисса қўшади. Ўз-
бекистон Президентига Орол денгизини тиклаш ва 
ўрмонзорларни кўпайтириш борасидаги қатъияти 
ва саъй-ҳаракатлари учун миннатдорлик билдир-
моқчиман.

Президент Шавкат Мирзиёевнинг саъй-ҳара-
катлари Орол денгизи минтақаси экотизимини 
тиклашда сезиларли ютуқлар қўлга киритилишига 
сабаб бўлди. Бугун биз нафақат Ўзбекистонда рўй 
бераётган ўзгаришларни қўллаб-қувватлашимиз, 
балки минтақавий ва глобал ҳамкорлик йўлида олға 
қадам ташлашимиз керак.

Минтақавий ва глобал қўллаб-қувватлаш ижо-
бий натижаларга эришиш учун муҳим омилдир. 
Бунда Ўзбекистон ҳукуматининг чора-тадбирлари 
ҳам жуда муҳим. Мен минтақавий ва глобал ҳам-
корлик самарали натижалар олиб келишига ишона-
ман.

Хулоса ўрнида айтишим мумкинки, Ўзбекистон 
Президенти раҳбарлигида Орол денгизи фожиаси-
ни бартараф этиш бўйича минтақавий ва глобал 
саъй-ҳаракатлар муваффақиятли давом эттирилади.

“Дунё” АА
Cеул

БАР¯АРОР РИВОЖЛАНИШ 
ЙªЛИДАГИ МУШТАРАК МА¯САДЛАР

экологик муаммоларга Қарши курашда самарали ечимдир

Рае Квон Чунг: “ªзбекистон Президентининг 
саъй-²аракатлари Орол денгизи 

экотизимини тиклашда сезиларли ижобий 
ªзгаришларга олиб келади”

ТАДБИРКОР — ижтимоий ҲАЁТНИНГ ФАОЛ КИШИСИ

Абдумўмин КАРИМОВ, 
“Шуҳрат” медали соҳиби:

— Жорий йил мен учун қувончли 
воқеаларга бой бўлмоқда. Аввало, дав-
латимиз раҳбари апрель ойида вилоя-
тимизга ташрифи чоғида хонадони-
мизда  меҳмон бўлди. Ушбу ташриф 
оиламиз учун кутилмаган, катта шо-
диёнага айланди. Ахир Президент 
уйингизга меҳмон бўлиб келиши 
жуда ҳаяжонли воқеа!  Ўшанда давла-
тимиз раҳбари биз билан самимий суҳ-
бат қилиш баробарида, томорқамизни 
кўздан кечирди, ушбу соҳани янада ри-
вожлантириш, келажакдаги орзулари-
миз ҳақида сўради. Оиламиз мисолида 
кимнинг ўзида ҳаракат бўлса, яхши 
даромад топиши мумкинлиги, аҳоли 
ихтиёрида томорқалар, ундан фойда-
ланаман, деган инсонлар ҳам кўплиги, 
фақат уларга ёрдам бериш кераклигини 
таъкидлади. 

Тўғриси, оддий халқ орасида юради-
ган, юртпарвар Президентимиз борлиги-
дан фахрландим. Ташрифдан сўнг кўплаб 
марказий ва маҳаллий ОАВда фаолияти-
миз, оиламиз ҳақида мақолалар, кўрсатув-
лар, эшиттиришлар эълон қилинди. 

Бугун эса яна бир хушхабардан кўнг
лим тоғдек кўтарилди. Президентимиз 

рўзғоримизни тиклашга ҳаракат қилдик.  
Маҳсулотимизга бўлган талаб ортиб, 
биз билан ишлаш истагини билдирган 
хотин-қизлар сафи кенгайди. Имтиёзли 
кредит олиб, қайта ишлаш ускуналари, 
хомашё харид қилдик.

Ишлаб чиқариш кооперациямизни 
ташкил этганимизга кўп бўлгани йўқ. Шу 
қисқа вақтда нафақат “Юксалиш”, балки 
ён-атрофдаги ўнлаб маҳалла фуқарола-
рининг мингдан ортиқ хотин-қизларини 
ишга жалб этдик. Уларга уй юмушлари, 
фарзанд тарбиясидан ажралмаган ҳолда 
даромад топиш имкониятини яратдик. 

Бизга маҳалла фуқаролар йиғинидаги 
бўш турган бинолардан жой ажратиб бе-
рилди. Натижада ишлаб чиқариш салмоғи 

ошди. Бугун 40 дан ортиқ қайта ишлаш 
дастгоҳларимиз бор. Корхонамизга 36 на-
фар лидер тадбиркор аёл бирлашган. Улар 
орқали 500 дан ортиқ хотин-қизни каса-
начилик асосида иш билан таъминладик. 
Бир ойда 80 тоннадан кўпроқ бодомни 
қайта ишлаб, 60-65 тонна маҳсулот тайёр-
лаймиз. 

Жорий йилнинг 11–12 июль кунлари 
қишлоқдаги ишлаб чиқариш корхонамиз-
га Президентимизнинг келишини кут-
маган эдик. Биз билан ўта самимий, ота-
ларча ғамхўрлик билан қилган суҳбати, 
қўллаб-қувватлаши дилимизга ғурур-иф-
тихор, дахлдорлик туйғуларини олиб кир-
ди. Бугун кечагидан-да яхшироқ, самара-
лироқ ишлашга ҳаракат қиляпмиз. Ҳалол 
меҳнат ортидан рўзғор тебратяпмиз. Фар-
зандларимизни ўқитиб, тўй-томошалар 
қиляпмиз. Маҳалламиз, уйимиз тинч, дас
турхонимиз бут. 

Ана шундай қувончли дамлар шукуҳи 
билан ошуфта бўлиб турган бир паллада 
“Фаол тадбиркор” кўкрак нишони билан 
тақдирланганимни барча маҳалладош аёл-
лар меҳнати, изланишларининг маҳсули 
деб билдим.

Оддий  қишлоқ аёлининг бу қадар эъти-
бор, эъзоз топганидан ғурурландим, албат-
та. Бу эътироф ёшликдаги орзу-мақсадла-
рим  йўлида янги марралар сари  интилиш, 
изланишга ундайди. Бунинг учун ҳамма 
шароит, имкониятлар етарли. Энг муҳими, 
юрт тараққиёти, эл фаровонлигига ҳисса 
қўшаётганимдан мамнунман. 

ЭЪТИБОР ТАШАББУСГА УНДАЙДИПЕШОНА ТЕРИ БИЛАН ТОПИЛГАН ПУЛ 
БАРАКА КЕЛТИРАДИ

Пан Ги Мун жамғармаси ижрочи директори, БМТ Бош котибининг иқлим 
ўзгариши бўйича собиқ маслаҳатчиси, Нобель мукофоти лауреати Рае 
Квон Чунг “Дунё” ААга берган интервьюсида Ўзбекистон ҳамда жаҳон 
ҳамжамиятининг Орол денгизи экотизимини тиклаш борасидаги саъй-
ҳаракатлари ҳақидаги фикрлари билан ўртоқлашди.

фармонига кўра, “Шуҳрат” медали билан 
тақдирландим. Қариндошларим, таниш
лар бири қўйиб, бири табрикламоқда.  
Очиғи, қувончимдан йиғладим. Бу муко-
фот нафақат менга, балки мамлакатимиз-
даги барча томорқачиларга ҳам куч бери-
шига ишонаман. 

Пешона тери эвазига топилган пул ба-
рака келтиради, деганлари рост экан. Ҳа-
лол меҳнат орқасидан фарзандларимизни 
ўқитдик, тўйлар қилдик, уй-жой қурдик. 
Энг муҳими, рўзғоримиз бут, дастурхони-
миз тўкин, оиламиз тинч. 

Хонадоним 20 сотихдан иборат бўлса, 
шундан 12 сотихида томорқачилик би-
лан шуғулланамиз. 7 сотихида иссиқхона 
барпо этганман. Турли рўзғорбоп экинлар 
етиштирамиз. Бир йилда тўрт мартагача 
ҳосил оламиз. Харидорлар уйимиздан олиб 
кетади. Бундан ташқари, чорва, товуқ, асал
ари боқамиз. Йилига умумий даромадлари-
миз 200 миллион сўмдан ошади. 

Маҳалламиз аҳли илгари, асосан, 
чорвачилик билан шуғулланган бўлса, ҳо-
зирги пайтда кўпроқ томорқачиликка эъти
бор қаратяпти. Маҳалламиздаги 620 та  
хонадондан, қарийб 450 тасида ёқилғисиз 
исийдиган иссиқхона мавжуд. Ажратила-
ётган имтиёзли кредит, субсидиялардан 
фойдаланаётган одамлар томорқасидаги 
меҳнати натижасида уй қуряпти, автомо-
биль сотиб оляпти, тўйлар қиляпти. Ҳу-
дудда ишсиз одамни учратмайсиз. Шун-
дан бўлса керак, маҳалламиз жиноятдан 
холи ҳудуд ҳисобланади. 

Албатта, давлат мукофоти олиш ша-
раф бўлгани билан, ўзига яраша масъ
улияти ҳам бор. Насиб қилса, бундан 
кейин ҳам, янада кўпроқ меҳнат қилиб, 
бор эътиборимни томорқачиликни янада 
ривожлантириш, тажрибамни оммалашти-
риш орқали, халқимизни даромадли қи-
лиш, мамлакатимизнинг озиқ-овқат хавф-
сизлигини таъминлашга қаратаман.



ЭЛ-ЮРТ МАНФААТИ БИРЛАШТИРАДИ

Агар биз ҳам ватанимиз тараққиёти ва истиқболи учун бир мақсад йўлида 
бирлашсак, бу йўлда уйғоқ ва сергак бўлсак, шубҳасиз, биздан буюк халқ ҳам, 

буюк давлат ҳам бўлмайди. Президентимиз айтганидек “Биз бир бўлсак — 
ягона халқмиз, бирлашсак — Ватанмиз!

3Давр 

Бир бўлсак — ягона халқмиз, бирлашсак — Ватанмиз!

Салоҳиддин ИСОМИДДИНОВ,
журналист

Ватан озодлиги, манфаати йўлида бир-
лашиб, курашга бел боғлаган халқни ҳеч 
қандай куч, ҳеч қачон енга олмайди. Демак, 
ота-оналар катта умид билан фарзанд ўсти-
рар экан, аввало, боласини мустаҳкам ирода-
ли, қатъиятли, юрт иши учун фидойи инсон 
қилиб тарбиялаши лозим.

Шу боис, бу йил ватанимиз мустақилли-
гининг ўттиз уч йиллик шонли санасини чи-
накам умумхалқ байрами, озодлик ва саодат 
айёми сифатида кўтаринки кайфиятда кутиб 
олишга катта тараддуд кўрилмоқда. Прези-
дентимиз қарорига мувофиқ, жорий йилги 
байрам тадбирлари “Бир бўлсак — ягона 
халқмиз, бирлашсак — Ватанмиз!” деган 
бош ғоя асосида нишонланмоқда.

Бу бежиз эмас. Ушбу ғоя замирида чуқур 
маъно бор. Бинобарин, бугун ёш авлоднинг 
қалби ва онги учун кураш кучайиб бораётган 
мураккаб шароитда ҳар бир ота-она амалда ва-
тан ҳимоячиси бўлиши, ёшларни ҳам шу руҳда 
камол топтириши, миллат келажагини ўйлай-
диган, ватанпарвар фарзандларни вояга еткази-
ши керак. Демак, қатъий ҳаётий позиция, кенг 
дунёқарашга эга, фидойи ёшларни тарбиялаш, 
улар онгига ватанга содиқлик ва дахлдорлик 
ҳиссини сингдириш нафақат ота-оналар ёки 
таълим муассасалари, балки ҳаммамизнинг энг 
асосий ишимизга айланиши шарт.

Ватан туйғуси нима?
Ҳар бир инсон миллати, тили ва динидан 

қатъи назар, ҳаёти, қувончу ташвишларини 
ватандан айро ҳолда тасаввур этолмаслиги 
аён. Инсоннинг яшаб турган манзили, таби-
ати, қариндош-уруғлари, яқин биродарлари, 
ҳамма-ҳаммаси — Ватан.

Бу меҳр онг-шууримизга онамизнинг 
мафтункор алласию оқ сути, ота насиҳати, 
устозлар таълимоти билан кириб, қон-қони-
миз, жон-жонимизга сингиб улгурган. Чун-
ки ҳар бир ота-она фарзанди дунёга келгач, 
“Болам белига белбоғ етмайдиган эр йигит 
бўлсин, шер йигит бўлсин, алпқомат бўлсин, 
элнинг корига ярасин, юртнинг ҳимоячиси 
бўлсин”, дея ният қилади.

Фарзандини ҳарбий-ватанпарварлик ру
ҳида тарбиялаш, она юртга меҳри ва садоқа-
тини оширишга алоҳида эътибор қаратади. 
Бу бежиз эмас. Боиси, инсон ўзлигини англа-
гани, насл-насабини чуқурроқ билгани сари 
юрагида ватанга муҳаббат туйғуси чуқур 
илдиз отиб, улғая боради. У қанча теран бўл-
са, туғилиб ўсган юртига муҳаббат ҳам шу 
қадар юксак бўлади.

Она ватанини севган, кўз қорачиғидек 
асраган, ҳимоя қилган ёшларни тўғри йўл-
дан адаштириб бўлмайди. Улар алдов ва 
ёлғонларга учмайди, халқининг тинч-тотув 
умр кечириши учун, керак бўлса, жонини 
беради. Бундай мард, жасур йигитлар оила-
си, ота-онаси каби юртига ҳам вафодор, энг 
муҳими, ватанпарвар бўлади.

Ватанпарварлик — буюк туйғу, у барча 
муносабат ва манфаатлардан устун туради. 
Давлат учун энг қийин бўлган пайтларда 
мушкул ишларни зиммасига оладиган киши-
гина ватанпарвар бўлади. Ушбу тушунча ҳар 
бир мамлакат ҳаётининг маънавий асоси, 
жамиятни ҳар томонлама ривожлантириш 
борасида энг муҳим сафарбар этувчи куч си-
фатида намоён бўлади.

Бу туйғу ёшларнинг ўз оиласи, аждодла-
рининг ор-номусига чуқур эҳтироми, виж
дони, бурчи ва ўз сўзига содиқлиги ҳамдир. 
У бўлмаган жойда фаровонлик йўли ёпи-
лади, мадорсиз ҳаяжоннинг қуввати ҳам 
ҳаминқадар бўлади. 

Ватан туйғуси ҳар бир инсон жисмига, 
қалбига она сути билан киради. Бу туйғу ав-
лоддан авлодга, қондан қонга ўтади. Халқи-
мизда ўғил уйлантираётганда ёки қиз уза-
таётганда насл-насабга алоҳида эътибор 
берилиши боиси ҳам шунда. Зеро, ота-
она ғурурли бўлса, фарзанд ҳам шундай 
камол топади, юртига, оиласига содиқ 
бўлади.

Маърифатпарвар бобомиз Абдулла 
Авлоний айтганидек, “Ватан туйғуси энг 
инсоний, энг мўътабар туйғулардан би-
ридир. Ватанни шунчаки севиш мумкин 
эмас. Унинг дарди билан яшамоқ, унинг 
бахтидан қувонмоқ, у билан фахрланмоқ 
керак. Ватан онадек муқаддас. Уни қадр-
лаш, эъзозлаш, унинг шодлик ва қувончи-
га шерик бўлиш, ғам-ташвишини баҳам 
кўриш фарзанднинг бурчидир”. Ушбу сўз-
лар ўз даврида миллатимиз учун қанчалик 
муҳим ва долзарб бўлган бўлса, ҳозир ҳам 
шунчалик аҳамиятли.

Бугун сарҳадларимиз дахлсизлигини 
таъминлаш учун ҳамма ёппасига чегарада 
қўриқчи бўлиб туриши шарт эмас. Балки ҳар 
бир инсон ўз зиммасидаги масъулиятни адо 
этса, ватан ҳимояси, тараққиёти учун катта 
ҳисса қўшган бўлади.

Аммо кейинги пайтларда енгил-елпи 
ҳаёт кечиришга мойил, бир-бирини чув ту-
ширган, эътиқоди суст, иродасиз ёшлар 
сони ортаётгани кишини ўйлантиради, 
мушоҳадага чорлайди. Улар меҳнат 
қилиш, касб-ҳунар эгаллаш ўрнига 
тезроқ бой бўлишни, энг сўнг
ги русумдаги машина олишни, 
қарз-қавола қилиб бўлса-да, 
дабдабали тўй ўтказишни ўй-
лайди. Шахсий фикри, ҳаётий 
қарашлари, олдига қўйган 
аниқ мақсади йўқдек.

Бугун айрим ёшлардан Аб-
дулла Қодирийнинг “Ўткан 
кунлар”, Саид Аҳмаднинг 
“Уфқ” романлари, Ғафур Ғу-
ломнинг “Шум бола”, Ўткир Ҳо-
шимовнинг “Икки эшик ораси”, 
Чўлпоннинг “Кеча ва кундуз” асар-
ларини ўқиганмисиз, деб сўрасангиз 
кўпчилиги китоб ўқишга вақти йўқлиги-
ни рўкач қилади. Бироқ эртадан кечга қадар 
вақтини интернетда, ижтимоий тармоқларда 
ўтказади, аниқроқ айтганда, шулар ичида 
яшайди. Ачинарлиси, дунёқараши ҳам шу 
тармоқларда шаклланмоқда.

Хўш, унда нима қилмоқ керак? Наза-
римда, бугун ёшларнинг саводини чиқариш, 
онгу тафаккурини юксалтириш учун халқи-
мизга китоб ўқиш маданиятини қайтариш, 
тарихни ўргатиш зарур. Чунки китоб кўн-
гилдаги эҳтиёжни қаноатлантиради, руҳи-
ятни янгилайди. Тарих эса инсон иродасини 
мустаҳкамлайди, ҳаётни танитади, оқ билан 
қорани ажрата билишни ўргатади.

Китоб ёшларга аждодларимизни эъзоз
лашни, тарихни холис, илмий тушуниш ва 
тушунтиришни, Ватанни севишни ўргата-
ди. Фақат шундагина эртамиз эгаларининг 
қалби маърифатга, муҳаббатга, эзгуликка 
тўлиб улғаяди. Иродаси бақувват, мустақил 
дунёқарашга эга, ватанга содиқ фарзанд 

бўлиб камол топади. Аслида, бугунги 
ислоҳотлардан кўзланган асосий мақсад ҳам 
шу эмасми?!

Касбга садоқат
Ҳаёт — оқар дарё, умр сув мисоли шо-

шиб ўтиб кетади. У ҳам сув каби лойқала-
ниб, гоҳ тиниб, гоҳ тўлқинланиб, гоҳ сокин 

билан яшайдиган инсонларни бошига кўта-
ради, ҳурмат-эътиборини жойига қўяди.

Оддий ҳаётий мисол. Қишлоғимизда 
қирқ йилдан буён тиббиёт соҳасида фаоли-
ят юритиб келаётган, шу давр мобайнида 
бирор маротаба касбига хиёнат қилмаган, 
қишнинг қаҳратонию ёзнинг жазирамасида 
ҳам уйма-уй юриб, эл дардига шифо бўлган 
бир инсон бор. У одамларнинг соғлом яша-
ши учун баъзан уйқуси, баъзан соғлиғидан 
кечди, ишига доим садоқатли бўлди. Бирор 
бемор ярим тунда чақирса ҳам вазифасини 

сидқидилдан бажарганига кўп маротаба 
гувоҳ бўлганман. Биз жуда ёш бўлга-

нимиз ёки касбга садоқат туйғусини 
билмаганимиз учунми, ундан “Нега 

ўз ишингизни бу даражада севасиз, 
одамлар учун жон куйдирасиз, 
қайғурасиз, бунинг сабаби нима-
да?” деб сўрардик.

У эса “Биз хаста жонлар дардига дармон 
бўлишга, халқ дардини ўз дардимиз деб би-
лишга, касбимизга содиқ бўлишга қасамёд 
қилганмиз. Ахир умр ўлчовли, бугун бор-
миз, эртага йўқ бўлишимиз мумкин”, дер-
ди. Инсон бирор-бир касбни эгалладими, 
унга содиқ бўлиши, борига шукр, йўғига 
сабр қилиши кераклигини қайта-қайта так
рорларди. Шу сабабли қишлоқ аҳли унинг 
иззат-ҳурматини жойига қўярди. Бирор иш 
бошласа, ёшу кекса доим ёнида турарди.

Садоқат сўзини ватан, юрт, ота-она, оила, 
дўст, касб кабилар билан доим ёнма-ён 
ишлатишимиз бежиз эмас. Чунки бугун-
ги шиддатли даврда ҳар бир давлатнинг 
мустаҳкамлиги ва аҳолиси ўртасида ўзаро 
ишонч бардавом ҳукм суриши учун садоқат 
сув ва ҳаводек зарур.

У ҳақиқий дўстнинг содиқлигини си-
нашга ёрдам беради, айрим одамларнинг 
моғор босган онги ва қалбини тозалайди. 
Халқимиз билдирган ишончни оқлаш, нафс 
балосига қулоқ тутмасликка, халқ манфаа-
тидан ўз эҳтиёжларини устун қўймасликка, 
“давринг келди, даврон сур” қабилида иш 
тутмасликка ўргатади кишини.

Хўш, бугун ёшларимиз ўз оиласи, ака-
укаси, ота-онаси, қариндош уруғларига са-
доқатли бўлиб камол топяптими? Каттага 
ҳурмат, кичикка иззат, меҳр-оқибат каби 
фазилатлар қаерда қарор топади?

Фикримча, яхшилик ва эзгулик, оли-
жаноблик, туғилиб ўсган юртга содиқлик, 
ор-номус ва андиша каби тушунчаларнинг 
пойдевори, аввало, оилада қарор топади. 
Оила маънавий қўрғон бўлибгина қолмай, 
ёш авлодни ватанга муҳаббат, садоқат руҳи-
да тарбиялашнинг илк маскани ҳамдир.

Демак, ҳар биримиз фаолиятимизда доим 
биз учун қадриятга айланган садоқатга содиқ 
қолишимиз лозим. Инчунин, ватан, ота-она, 
оила, яқинларга, дўстга, касбга доим ҳамроҳ 
бўлиши керак бўлган садоқат, агар қай бири-
мизда бўлмаса ёки унга риоя қилмасак, охи-
ри яхши бўлмаслиги мумкин.

Инсониятга инъом этилган энг эзгу қад
рият ҳам айнан садоқат. Агар биз аҳиллик, 
бирлик, ҳамжиҳатликни йўқотсак, ватан 
тинчлигини кўз қорачиғимиздек асрамасак, 
бундай вазият кимларгадир қўл келиши мум-
кин. Шунинг учун эл-юрт манфаати йўлида 

бир тану бир жон бўлиб яшасак, ҳеч ким 
тинчлик ва осойишталигимизга рахна солол-
майди.

Тинчлик қадри 
Инсон дунёда нима учун яшайди, орзу-

умидлари қачон рўёбга чиқади? Қачонки 
оиласи, маҳалласида тинчлик бўлса. Илм-
фан, маданият юксак тараққий этиб, бунёд-
корлик ишлари ривож топсагина ҳаёти ши-
рин, тотли бўлади.

Донишмандларимиз юрти тинчнинг ўзи 
тинч, деб бежиз айтмаган. Зеро, тинчлик-осо
йишталик ҳукм сурган жойда юксалиш, роҳа-
ту фароғат, ризқ-насиба мўл бўлади, эртанги 
кунга ишонч мустаҳкамланади. Аҳоли тур-
муши фаровонлашади, одамлар ҳақиқий бахт 
тафтини сезади, чинакамига қадр топади.

Ёшлигимизда боболаримиз тинчлик энг 
олий неъмат эканини, у йўқ жойда тараққиёт 
бўлмаслигини, орзу-умид, бахт, осудалик 
хаёлга айланишини ўргатар эди. Ватанни се-
виш, бировнинг ҳаққига хиёнат қилмаслик, 
ҳатто ейишга бир бурда нонинг қолмаса-да, 
ўғрилик қилмасликни, пул ва мансаб учун 
юртни сотмасликни бот-бот уқтирарди.

Маҳалламиздаги ёши улуғлар, кайвони-
лар ёшлар тарбияси, одоб-ахлоқи, юриш-ту-
ришига бефарқ қарамасди. Хулқ-атвори 
ёмон болаларга “Ота-онанг яхши инсонлар, 

уларни маҳалла-кўй олдида уялтириб қўйма, 
қишлоғимиз шаънига доғ туширма”, дерди. 
Эл-юртимизга тинчлик-хотиржамлик тилаб 
дуолар қиларди.

Назаримда, кейинги пайтларда бу анъана-
ларни унутиб қўяётгандекмиз. Ҳозир айрим 
ота-оналар боласининг эртадан кечга қадар 
нима билан банд экани, ким билан юргани, 
мактабда қандай таълим олаётгани, қайси 
фанга қизиқишини билмайди. Ота-оналикни 
фақат боланинг қорнини тўйғазиш деб ту-
шунадиган одамлар ҳам орамизда бор. Улар 
бугун фарзандларига ажратган вақти, меҳри 
ва эътибори эртага оиласи ва жамиятга ҳеч 
нарса билан ўлчаб, баҳолаб бўлмайдиган 
инсоний ресурс ва капитал бўлиб қайтиши-
ни билмайдими? Агар аҳвол шу зайлда ке-
таверса, болалар фарзандлик масъулиятини 
кимдан ўрганади?

Кейинги йилларда бу каби саволларга 
жавоб бўлувчи янгиланишлар бошланди. 
Ёшларнинг ўқиб-ўрганиши, иқтидорини 
намоён этиши учун барча шароит яратиб 
берилмоқда. Шу тариқа янги Ўзбекистон-
га мутлақо янги ҳаёт, янги кайфият кириб 
келди. Бугун ватанимиз нуфузли халқаро 
ташкилотларнинг тўлақонли аъзоси, дунё 
тинчлигида муҳим ўрин тутадиган, ўз сўзи, 
ўрнига эга давлат. Юртимизда эришилган 
марралар ҳақида сўз юритсак, санаб адоғига 
етолмаймиз.

Бу янгиланишларни шаҳар марказида 
эмас, балки энг чекка ҳудудларга бориб ҳам 
кўриш мумкин. Мен ҳам чекка қишлоқда 
туғилиб ўсганман. Пойтахтда туриб у ер-
даги ўзгаришларни ёзаётганим йўқ. Очиғи, 
ҳозир қишлоқларимиз шаҳарга тенглашиб 
бормоқда. Энг муҳими, болаларимиз энг за-
монавий боғчалар, барча қулайликларга эга 
мактабларда таълим-тарбия олмоқда. Сифат-
ли тиббий хизмат ҳам аҳолига яқинлашган.

Ўзингиз айтинг, янгиланаётган Ўзбекис
тон, тикланган қадримиз, қаддимиз, давлат 
ва халқ бирлиги, инсон ҳуқуқлари таъмин-
ланиши, сўз эркинлиги, тинч ва осойишта, 
фаровон ҳаётимиз учун фахрланмай, ғурур-
ланмай бўладими?! Ўз навбатида, ҳар бири-
миз, хоҳ катта ё кичик, хоҳ раҳбар ёки оддий 
ишчи, ким бўлишимиздан қатъи назар, зим-
мамиздаги масъулиятни ҳис қилайлик.

Минг шукрки, бугун юртимизда тинчлик, 
осойишталик ҳукмрон. Ҳар куни тинч-хо-
тиржам уйғонамиз. Оила бағрида нонушта 
қилиб, ота-онамиз дуосини оламиз. Одам-
лар ўзаро аҳил-иноқ яшаб, яхши кунларини 
баҳамжиҳат ўтказяпти, тўй қиляпти, янги 
уйлар қуряпти. Буларнинг бари — давлати-
миздаги оқилона сиёсат туфайли таъминла-
наётган тинчлик ва осойишталик шарофати.

Биз учун она каби ватан ҳам яккаю ягона-
дир. Шундай экан, юртимиз тинчлиги йўли-
да қайғуриш, тараққиёти учун хизмат қилиш 
ҳар биримизнинг бурчимиздир. Фузулий 
айтганидек, “Менинг битта ҳаётим бор, бор-
ди-ю, мингта ҳаётга эга бўлган тақдиримда 
ҳам ҳаммасини ватан учун сарфлаган бўлур 
эдим”. Бу сўзлар замирида оддий, содда, 
халқона фалсафа ётибди. Агар биз ҳам ва-
танимиз тараққиёти ва истиқболи учун бир 
мақсад йўлида бирлашсак, бу йўлда уйғоқ ва 
сергак бўлсак, шубҳасиз, биздан буюк халқ 
ҳам, буюк давлат ҳам бўлмайди. Президен-
тимиз айтганидек, “Биз бир бўлсак — ягона 
халқмиз, бирлашсак — Ватанмиз!

Инсон дунёда 
нима учун яшайди, 

орзу-умидлари қачон рўёбга 
чиқади? Қачонки оиласи, 

маҳалласида тинчлик бўлса. 
Илм-фан, маданият юксак 

тараққий этиб, бунёдкорлик 
ишлари ривож топсагина 

ҳаёти ширин, тотли 
бўлади.

оқади. Бироқ қалб эзгуликка, садоқатга тўла 
бўлса, умр ҳамма вақт, ҳар ишда бунёдкор-
лик билан банд бўлади.

Садоқатли киши ўз манфаатини халқ 
манфаатидан устун қўймайди, аввал ватан, 
кейин ўзим, дейди. Онгига ватан ҳимояси 
шарафли ва муқаддас бурч экани сингиб 
улғайган ёшлар ҳар қандай шароитда ҳам 
юрт ҳимоясига шай туради, ҳеч қачон ўз юр-
тига хиёнат қилмайди.

Инсоннинг яқинларига, дўст-биродарла-
ри, эл-юртига садоқати, энг соф ва покиза 
туйғулари, аввало, оила бағрида шакллана-
ди. Боланинг характери, табиати ва дунёқа-
рашини белгилайдиган маънавий мезон ва 
қарашларнинг пойдевори ҳам оила шарои-
тида қарор топади.

Маърифатпарвар бобомиз Абдурауф Фи-
трат айтганидек, “Ҳар бир оиланинг саода-
ти ва иззати шу халқнинг ички интизоми ва 
тотувлигига боғлиқ. Тинчлик ва тотувлик 
эса миллат оилаларининг интизомига та-
янади, мамлакат ва миллатлар ҳам шунда 
кучли бўлади. Агарда бир мамлакатнинг 
аҳолиси ахлоқсиз ва жоҳиллик билан оила-
вий муносабатларни заифлаштириб юборса 
ва интизомсизликка йўл қўйса, шунда бу 
миллатнинг саодати ва ҳаёти шубҳа остида 
қолади”. Бу сўзлар шунчаки сўзлар эмас, 
тагзамирида катта маъно яширин.

Чунки кишининг вафодорлиги ватан учун 
қайғуришида намоён бўлади. Эл-юртига со-
диқ йигит турли алдовлар, ҳийлаю найранг
ларга учмайди. Қанчалик қийин бўлмасин, 
ишониб топширилган вазифани оқлашга 
астойдил ҳаракат қилади.

Кўпчилик касбининг фидойиси бўлма-
ган, фақат ўзини ўйлайдиган кишилардан 
йироқ юради. Аксинча, виждони уйғоқ, 
меҳр-оқибатли, эл-юртнинг ғаму ташвиши 

Ўзбекистоннинг минтақада ўзаро ишонч ва яқин қўшничилик муҳитини яратиш, манфаатли 
ҳамкорликни ривожлантиришга қаратилган саъй-ҳаракатлари қўшни давлатлар томонидан 

қизғин қўллаб-қувватланмоқда. Маслаҳат учрашувлари қатор минтақавий ташаббусларни илгари 
суриш ва ҳамжиҳатликда амалга ошириш имконини бермоқда. Биргаликдаги саъй-ҳаракатлар эса  

минтақавий даражада иқтисодий ўсишни ва халқлар фаровонлигини таъминлайди.

Нуқтаи назар

Транспорт тизими Обод манзиллар

Халқларимизни кўп минг йиллик 
қардошлик ва яхши қўшничилик ришталари 
боғлаб туради. Тарих, дин, умумий маданият 
ва анъаналар бирлаштиради. Минтақамизда 
дунё тамаддунига улкан таъсир кўрсатган 
ноёб маданият ва тараққиёт мавжуд бўлиб, 
бу мамлакатларимизнинг умумий келажа-
ги, барқарор ривожланиши, фаровонлиги-
ни таъминлашда мустаҳкам пойдевор бўла 
олади.

Умумминтақавий муаммоларни ҳамкор-
ликда ҳал этиш чораларини қидиришга бўл-
ган эҳтиёж шароитида мунтазам фаолият 
юритадиган майдоннинг ташкил этилиши 
долзарб масалаларни муҳокама қилиш ва 
улар бўйича ўзаро мақбул ечимлар ишлаб 
чиқиш имконини беради.

Сўнгги йилларда давлатимиз раҳбари-
нинг ташаббуслари қўшни давлатлар раҳбар-
лари томонидан қўллаб-қувватланиши нати-
жасида Марказий Осиёда сиёсий мулоқот 
ва ўзаро ишонч мустаҳкамланди. Давлат 
раҳбарларининг мунтазамлик касб этаётган 
олий даражадаги учрашувларининг сони 
ҳам, аҳамияти ҳам ортди. Натижада мин-
тақадаги икки ва кўп томонлама ҳамкорлик 
даражаси янги босқичга кўтарилди. 

Қайд этиш жоизки, Марказий Осиё мам-
лакатлари савдо-иқтисодий, транспорт-ло-
гистика ва маданий-гуманитар соҳаларда 
улкан салоҳиятга эга. Шу нуқтаи назардан, 
минтақавий ҳамкорликнинг истиқболли 
йўналишлари Марказий Осиё мамлакатлари 
етакчиларининг жорий йил 9 август куни Қо-
зоғистоннинг Остона шаҳрида бўлиб ўтган 
олтинчи Маслаҳат учрашувида кенг муҳо-
кама қилинди. Юқорида қайд этилганидек, 
олти йил олдин айнан Остонада Марказий 

Шунингдек, “Тахтакўпир” посёлка фуқаролар йиғини 
ҳудудида 5,321 миллиард сўмлик Ёшлар марказининг янги 
иморатини қуриш ишлари режалаштирилганки, бу ҳам нав
қирон авлодга шароит яратиш баробарида туман қиёфасига 
кўрк бағишлайди. 

Тумандаги ободлик ва одамлар турмуш шароити яхши-
ланишида тадбиркорлик субъектлари ҳам ҳиссасини қўш-
моқда. Хусусан, 2020 йилдан буён фаолият кўрсатаётган 
“Good Salt Production” масъулияти чекланган жамиятида 25 
киши меҳнат қилади. Улар томонидан йилига 10 минг тонна 
ош тузи қайта ишланиб, маҳаллий бозордан ташқари Герма-
нияга экспорт қилинмоқда.  

Ойдин йўл маҳалласидаги “From mebel” хусусий корхонаси 
эса тумандаги кичик саноат зонаси ҳудудида бўш турган би-
нода инвестиция киритиш билан ташкил этилган. Корхонада  
8 фуқаронинг бандлиги таъминланган бўлиб, йилига 720 мил-
лион сўмлик мебель ва темир буюмлари ишлаб чиқарилади.

Осиё мамлакатлари етакчиларининг бирин-
чи Маслаҳат учрашуви ўтказилган эди. Шу 
давр ичида тарихий учрашувлардаги очиқ 
ва самарали мулоқотлар, илгари сурилган 
муҳим ташаббуслар, ишга туширилган кўп 
томонлама лойиҳалар ва дастурлар минтақа 
имижини тубдан ўзгартиришга хизмат қил-
ди. Ўзаро савдо, инвестиция, юк ташиш, 
фуқаролар ташрифлари ҳажми бир неча ба-
робар кўпайди. 

Бу галги учрашувнинг кун тартибидан 
савдо-сотиқ, саноат кооперацияси, транс-
порт, логистика, озиқ-овқат хавфсизлигини 
таъминлаш, энергетика ва маданий-гума-
нитар соҳаларда минтақавий ҳамкорликни 
кенгайтириш билан боғлиқ қатор масалалар 
ўрин олди. Жумладан, энергетика соҳасида 
ҳамкорлик, янги транспорт йўлакларини яра-
тиш ва бу борада мавжуд имкониятдан сама-
рали фойдаланиш, экспорт-импорт ҳажмини 
ошириш, озиқ-овқат хавфсизлигини таъмин-
лаш каби муҳим масалалар кўриб чиқилди. 

Ўзбекистоннинг ҳамкорлик алоқаларини 
ривожлантириш жараёнида ташаббускорлик 
ва прагматизм тамойилларига устувор эътибор 
бераётганини алоҳида қайд этиш лозим. Жум-
ладан, олтинчи Маслаҳат учрашувида Прези-
дентимиз томонидан минтақа мамлакатлари 
ўртасидаги савдо-иқтисодий алоқаларни янада 
фаоллаштириш, саноат кооперациясини ўзаро 
қўллаб-қувватлаш ва рағбатлантириш, мин-
тақавий транспорт-коммуникация тармоғини 
ривожлантириш, озиқ-овқат хавфсизлигини 
таъминлаш, глобал иқлим ўзгариши салбий 
оқибатларига қарши курашиш, энергетика 
секторидаги ҳамкорликни кучайтириш бўйича 
долзарб ташаббуслар илгари сурилди. Юксак 
қизиқиш билан қарши олинди. Чунки улар 
минтақа учун ўта зарур ва муҳим ташаббуслар
дир. Дейлик,  Марказий Осиё мамлакатлари 
ўртасида ички минтақавий савдони ривожлан-
тириш таклифи иқтисодий салоҳиятини оши-
риш ва интеграция жараёнларини мустаҳкам-
лашда муҳим ҳисобланади. Минтақада савдо 
жараёнларида тариф ва нотариф тўсиқларни 
бартараф этиш, мувофиқлик сертификатла-
рини ўзаро тан олиш, регламентларни уни-
фикация қилиш, божхона амалиётлари ҳамда 

фитосанитария тартиб-таомилларини рақам-
лаштириш, давлат харидларида ўзаро иштирок 
этишни таъминлаш ҳам зарур масалалардир. 
Уларга ечим топиш истиқболда интеграция-
лашувни кучайтиради. Барчага дахлдор ягона 
бозор вужудга келишига замин яратади. Зотан, 
давлатимиз раҳбарининг айнан шунга эътибор 
қаратиб, “ягона минтақавий бозорни шакл-
лантириш бизнинг узоқ муддатли истиқболга 
мўлжалланган стратегик мақсадимиз бўлиши 
кераклигини” алоҳида таъкидлаб ўтгани бе-
жиз эмас. Ягона минтақавий бозор  барча учун 
бирдек манфаатли майдон бўлади.

Шунингдек, заминимиз улкан хомашё 
захиралари, янги инновацион ишланмалар, 
малакали ишчи кучи ва инсон капитали, тех-
нологик имкониятларга бой. Бугунги кунда 
умумий аҳоли сони 82,3 миллион кишини, 
ялпи ички маҳсулот ҳажми эса 470 миллиард 
доллардан ортиқроқни ташкил этиши шун-
дан далолат беради. 2023 йил якунига кўра, 
Ўзбекистоннинг Марказий Осиё давлатлари 
билан ташқи савдо айланмаси ҳажми 7,2 
миллиард долларни ташкил этгани, бу кўр-
саткич 2020 йилга нисбатан 2,2 миллиард 
долларига кўпайгани эса янада эътиборни 
тортади. Бундан ташқари, минтақа умумий 

ташқи савдосида Ўзбекистоннинг улуши 
11,5 фоизга тенг бўлган. Ўтган йилги экс-
порт ҳажми 2,8 миллиард долларини, импор-
ти эса 4,4 миллиард долларга етган. 

Ўзбекистоннинг минтақадаги умумий 
ташқи савдо айланмасида Қозоғистоннинг 
улуши 61 фоиз, Қирғизистон  13 фоиз, Турк-
манистон 15 фоиз ва Тожикистоннинг улуши 
10 фоизни ташкил этди. Булардан кўринади-
ки,  ўзаро олди-сотди кўрсаткичлари кички-
на эмас. Лекин шунга қарамасдан, бу борада 
ҳали ишга солинмаган имкониятлар мавжуд. 
Хусусан, Марказий Осиё мамлакатлари ички 
минтақавий савдо ҳажмини тайёр маҳсулот-
лар ҳисобига ошириш мумкин. Бунда чегара 
олдида махсус ҳудудлар ташкил этиш, замо-
навий автомобиллар, маиший электротехни-
калар, фармацевтика препаратлари ишлаб 
чиқариш, қишлоқ хўжалиги кластерлари, 
логистика марказлари фаолиятини йўлга 
қўйиш яхши самара беради. 

Ҳозирги кунда Ўзбекистон Марказий 
Осиёнинг барча мамлакатлари билан алоқа-
ларни стратегик ҳамкорлик даражасига олиб 
чиққани истиқболда алоқаларни янада ривож
лантириш учун барча асослар мавжудлигини 
кўрсатади. Хусусан, географик жиҳатдан ўзаро 

яқинлик инобатга олиниб, саноат лойиҳалари-
га инвестициялар киритиш, ўзаро савдо алоқа-
ларини ривожлантиришга кўмак берувчи ме-
ханизмларни ишлаб чиқиш ва уларни амалга 
оширишнинг самарали воситаларини яратиш 
ривожланишга замин яратади. Бу жараёнда 
мамлакатлардаги мавжуд салоҳиятни бир-
лаштирган ҳолда қисқа қўшилган қиймат зан-
жирларини яратиш, етакчи халқаро компания-
лардан инвестиция ва технологияларни жалб 
қилиш, кооперациянинг янги шаклларини жо-
рий этиш орқали минтақани саноатлаштириш 
даражасини ошириш муҳимдир. 

Минтақа географиясининг ўзига хослиги 
туфайли ҳозир ташқи савдо юкларини та-
шиш харажатлари улуши товар якуний қий-
матининг 50 фоизига етмоқда. Бу жаҳонда-
ги ўртача кўрсаткичдан 4-5 баробар юқори. 
Шу боис, транспорт инфратузилмаларининг 
ўзаро боғлиқлигини мустаҳкамлаш ва янада 
қулай шарт-шароитларни яратиш, халқаро 
транспорт ҳамда транзит йўлакларини ри-
вожлантириш бўйича қўшма лойиҳаларни 
амалга ошириш юкларини ташиш харажат-
ларини пасайтиришда қўл келади. 

Маълумотларга кўра, Марказий Осиё 
мамлакатлари темир йўлларининг узунлиги  

— Аэропортдаги ишлар уч босқичда бажа-
рилди. Дастлабки икки босқичдаги ишлар 2022-
2023 йилларда амалга оширилган бўлса, учинчи 
босқичдагиси жорий йилнинг июль ойида яку-
нига етказилди, —  дейди Термиз халқаро аэро-
порти директори ўринбосари Дилмурод Ҳикма-
тов. — Авваллари аэропортда ҳаво кемаларини 
қабул қилишда қатор мураккабликлар бор эди. 
Ҳозир ҳар қандай самолётни қабул қила оламиз.  

Термиз халқаро аэропортининг янги йўловчи 
терминали ҳар соатда 400 дан ортиқ йўловчи-
га хизмат кўрсатади. Айни дамда бу аэропорт 
орқали Термиз — Москва, Термиз — Санкт-
Петербург халқаро ва Термиз — Тошкент маҳал-
лий рейслари амалга оширилмоқда. 

— Аэропортнинг тўла қувват билан ишлай 
бошлаши рейслар ва йўловчилар сони кескин 

кўпайишига сабаб бўлди, — дейди Термиз хал
қаро аэропорти директори Шуҳрат Кабилов. —  
Ўтган йилнинг иккинчи ярим йиллигида авиа
йўловчилар сони икки баробар ошди. Олдин-
лари кунига битта ёки иккита рейс учган бўлса, 
ҳозир ҳафтасига 24 та рейс йўлга қўйилди. 

Термиз халқаро аэропортида шу кунларда 
яна бир қулайлик яратилди. “Ўзаэронавигация” 
маркази Термиз ҳудудий бўлинмасида ҳаводаги 
ҳаракатни бошқариш минорасининг янги бино-
си фойдаланишга топширилди. У замонавий ра-
диолокация ва радионавигация учун илғор воси-
талар билан жиҳозланган бўлиб, соатига 12 та, 
бир кеча-кундузда 264 та, йил давомида 3168 та 
ҳаво кемасига хизмат кўрсатишга қодир. Бу эса 
хавфсизликни таъминлаш билан бирга, транзит 
салоҳияти кескин ошишига сабаб бўлади. 

Сурхон воҳасида темир йўл соҳасидаги ўзга-
ришлар ҳам қувонарли. Кейинги йилларда вило-
ятдаги барча темир йўл вокзаллари босқичма-
босқич замонавий қиёфа касб этди. Ўтган 
йиллар давомида Денов ҳамда Узун темир йўл 
вокзаллари янгидан қурилиб, фойдаланишга 
топширилди. 

— Авваллари пойтахтга фақат вилоят мар-
казидан биргина йўналиш бўларди. Ҳозир 
Сариосиё — Тошкент йўналишида ҳар куни 
поездлар қатнови йўлга қўйилган. Термиз — 
Андижон йўналишида йўловчи ташиляпти. 
Шаҳарлараро, жумладан, Термиз — Дарбанд 
поезди қатнаяпти, — дейди “Ўзтемирйўлйўлов-
чи” АЖ Сурхондарё вилояти филиали муҳанди-
си Фурқат Ҳайдаров. — Нафақат янги йўналиш
лар йўлга қўйилиб, йўловчи ташиш имконияти 
ортган, балки инфратузилма ҳам тубдан яхши-
ланган. 

Транспорт хизмати соҳасидаги бу каби ис-
лоҳотлар аҳоли ва юртимиз меҳмонларининг 
узоғини яқин ва оғирини енгил қилишда ҳамда 
туризмни ривожлантиришда муҳим аҳамиятга эга.

Сарвар ТЎРАЕВ, 
“Янги Ўзбекистон” мухбири

— Ўтган йили банкдан 350 миллион сўм имтиёзли кре-
дит олиб, зарур ускуналар харид қилдик, — дейди тадбир-
кор Муродбой Айимбетов. — Ҳозир буюртма асосида ош-
хона мебеллари, китоб жавонлари сингари арзон ва сифатли 
жиҳозлар ишлаб чиқаряпмиз. Келажакда юмшоқ мебеллар 
тайёрлашни ҳам режа қилганмиз.

Жорий йил туманда жами 11 миллиард сўмлик 7 та 
инвестиция лойиҳаси рўёбга чиқарилиб, 49 та янги иш 
ўрни яратилиши режалаштирилган. Экспорт мўлжали 5 
миллион доллар. Ҳозиргача 1 миллион долларлик экс-
порт амалиёти бажарилди. Бу эса ҳудуд иқтисодиёти 
ривожига хизмат қилади, тадбиркорларни янги ташаб
бусларга ундайди. 

Минажатдин ҚУТЛИМУРАТОВ,
“Янги Ўзбекистон” мухбири

²АРАКАТ СИФАТГА ¯АРАТИЛГАН
Маълумотларга кўра, юртимизда кунига 10 миллиондан ортиқ йўловчи жамоат 
транспорти хизматидан фойдаланади. 
Транспорт-коммуникация соҳасидаги ўзгаришлар йўловчиларни хавфсиз 
ва қулай шароитларда манзилига етказишда муҳим аҳамият касб этмоқда. 
Вазирлар Маҳкамасининг 2022 йил 10 майдаги “2022-2026 йилларда Сурхондарё 
вилояти ҳудудларини комплекс ижтимоий-
иқтисодий ривожлантириш ва аҳоли турмуш 
даражасини янада яхшилашга доир қўшимча 
чора-тадбирлар тўғрисида”ги қарори 
ижросини таъминлаш мақсадида воҳада ушбу 
йўналишдаги ишлар кўлами анча кенгайган.

Тахтакўпирда режалар 
янгиланиб туради

Нукус шаҳридан 100 километрдан ортиқ масофада жойлашган Тахтакўпир тумани 
обод манзиллардан бирига айланмоқда. Туман марказига киришдаги яшил қопламали 
замонавий стадионда болалар футбол ўйнаяпти, бир томонда катта тўйхона қад 
ростламоқда. Йўллар текис ва равон. Бунёдкорлик ишлари авжида. Булар ўтган йилги 
давлат дастури доирасида туман ҳудудида 32 триллион 754 миллиард сўмлик қурилиш-
таъмирлаш ишлари самараси. Жорий йилда эса 11 триллион 305 миллиард сўмлик 3 та 
объектда қурилиш-таъмирлаш ишлари олиб борилади. Хусусан, шу кунларда Дўстлик гузари 
кўчасининг 10 километрига темир-бетон ариқ ўрнатилмоқда. Қурилиш ишлари якунига 
етказилгач, ҳудудлардаги 3 мингдан ортиқ хонадоннинг 451 гектар томорқаси ҳамда туман 
марказидаги 24,6 гектар кўкаламзорлаштириладиган ер сув билан таъминланади.   

— 2000 йилларнинг бошларида Термиз 
шаҳрида биттагина автобус йўналиши мавжуд 
эди, — дейди меҳнат фахрийси Шокир Хўжаев. 
— Узоқ йиллик автобус ҳайдовчиси сифатида 
қизиққаним, бугун Термиз шаҳрининг ўзида ўн-
дан ортиқ йўналишда автобуслар ҳаракатланади. 

Жорий йилда вилоят марказида жамоат 
транспорти хизмати сифатини янада яхшилаш 
мақсадида “Тошшаҳартрансхизмат” АЖдан  
100 та автобус харид қилиниб, йўналишларга 
қўйилди. 

— Ҳозир Термиз шаҳрида 185 га яқин авто-
бус аҳолига хизмат кўрсатиб келмоқда. Сотиб 
олинган 100 та автобус шаҳар йўналишларига 
бириктирилиб, оралиқ интерваллар қисқаришига 
эришилди, — дейди “Термизтранс” АЖ вакили 
Ботирали Тўрақулов. — Бир вақтлар пойтахтдаги 
каби жамоат транспорти инфратузилмасини ҳавас 
қилардик. Бугун энг чекка ҳудудларда ҳам жамоат 
транспорти хизмати сифати кўтарилиб бормоқда. 
Туманлараро йўналишларни йўлга қўйдик. Ав-
тосарой ишга тушди. Автобусларнинг интервал 
вақти 7-8 дақиқага туширилди. Бир кунда 68 
мингдан ортиқ йўловчига хизмат кўрсатилмоқда. 

Термиз халқаро аэропортида ҳам йўловчи-
ларга хизмат кўрсатиш сифати ошиб бормоқда. 
Аэропортнинг учиб-қўниш йўлаги, ҳаракатла-
ниш йўлаклари ва тўхтаб туриш жойлари қайта 
қурилди. 

Жасурбек АТАНИЯЗОВ, 
иқтисодиёт фанлари доктори, 
профессор

Сўнгги йилларда давлатимиз раҳбарининг ташаббуслари 
қўшни давлатлар раҳбарлари томонидан қўллаб-қувватланиши 
натижасида Марказий Осиёда сиёсий мулоқот ва ўзаро ишонч 
мустаҳкамланди. Давлат раҳбарларининг мунтазамлик касб 
этаётган олий даражадаги учрашувларининг сони ҳам, аҳамияти 
ҳам ортди. Натижада минтақадаги икки ва кўп томонлама 
ҳамкорлик даражаси янги босқичга кўтарилди. 

Бунда ªзбекистон ташаббускор сифатида ºзини намоён этмо¿да

МАРКАЗИЙ ОСИЁ: 
тара££иётНИНГ ЯНГИ ОСТОНАСИ

22 минг километрга тенг. Энг узун ва энг кўп 
фойдаланиладиган тизим Қозоғистонга те-
гишли. Яъни ушбу мамлакат ҳиссасига мин-
тақадаги темир йўлларнинг 66 фоизи ва бар-
ча юк ташишларнинг 84 фоизи тўғри келади. 
Минтақадаги темир йўлларнинг қарийб 18 
фоизи Ўзбекистон ҳудудидан ўтади ва барча 
ташишларнинг қарийб 11 фоизи тўғри келади. 
Туркманистон тахминан 12 фоиз минтақавий 
темир йўлларга эгалик қилади ва барча ташиш
ларнинг 4 фоизини таъминлайди. Шу жиҳат-
дан олганда, янги транспорт ва транзит йўлак
ларини шакллантириш, халқаро логистика 
марказлари тармоғини яратиш, минтақа транс-
порт-логистика салоҳиятини ривожлантириш 
учун хорижий мамлакатларнинг портларидан 
самарали фойдаланиш, Марказий Осиёни 
Жануби-Шарқий Осиё, Европа, Яқин ва Ўрта 
Шарқ мамлакатлари билан бирлаштирувчи 
ягона интеграциялашган тизимни яратиш ма-
салалари минтақа учун долзарб аҳамият касб 
этади. Ушбу соҳада ўзаро ҳамкорликни ривож
лантириш Ўзбекистоннинг халқаро юкларни 
ташишда транзит ва транспорт йўлаги сифа-
тида салоҳиятини янада ошириб, мамлакати-
мизда ишлаб чиқарилаётган маҳсулотларни 
хорижга экспорт қилиш ҳамда янги бозорларга 
чиқишда муҳим роль ўйнайди. 

Қолаверса, чегараларда божхона ва че-
гара тартибларини соддалаштириш бизнес 
харажатларини камайтириш баробарида, 
мамлакатлараро савдо ва транзит ташиш 
ҳажмини оширишга хизмат қилади. Транс-
порт инфратузилмасининг такомиллашу-
ви эса хориждан инвестицияларни кенг 
кўламда жалб этишга қулай шароит яратади.

Қисқа қилиб айтганда, Ўзбекистоннинг 
минтақада ўзаро ишонч ва яқин қўшничи-
лик муҳитини яратиш, манфаатли ҳамкор-
ликни ривожлантиришга қаратилган саъй-
ҳаракатлари қўшни давлатлар томонидан 
қизғин қўллаб-қувватланмоқда. Маслаҳат 
учрашувлари қатор минтақавий ташаббус
ларни илгари суриш ва ҳамжиҳатликда амал-
га ошириш имконини бермоқда. Биргаликда-
ги саъй-ҳаракатлар эса минтақавий даражада 
иқтисодий ўсишни ва халқлар фаровонлиги-
ни таъминлайди.

Мусобақа якунига қадар ўзбек, қозоқ, қирғиз, тожик, туркман, хусусан, туркий халқлар — барча 
бир-бирини қўллаб-қувватлади. Марказий Осиё халқларини янада бирлаштирган, бирдамлигини 

мустаҳкамлаган Париж Олимпиадаси чинакам дўстлик элчиси вазифасини бажарди. Бу улуғ неъмат, 
бу натижа ҳар қандай ютуқдан ҳам қимматли ва азиздир. Биз ўзаро дўстликни, қалбан яқинликни ҳис 

этдик. Бунга моддий бойлик орқали эришиб бўлармиди?
2024 йил 16 август,                  164-сон

Мамлакатимиз делегациясининг шу 
пайтгача энг яхши натижаси “Рио — 
2016”да бўлиб, унда 4 олтин, 2 кумуш,  
7 бронза медаль қўлга киритилган. “Париж 
— 2024”да тарихий натижа қайд этилиб, 
Ўзбекистон 206 та мамлакат орасида  
13 медаль билан 13-ўринни эгаллади.

Парижда 8 олтин, 2 кумуш, 3 бронза ме-
дални қўлга киритган Ўзбекистон  МДҲ, 
Марказий Осиё, туркий ва мусулмон дав-
латлари орасида энг яхши натижани қайд 
этди. Бу тарихий натижа давлатимиз мус
тақиллигининг 33 йиллиги арафасида қўл-
га киритилгани янада қувончли.

Биринчидан, шуни айтиш зарурки, 
юксак ютуқларга эришган спортчилар-
ни, чемпионларни мукофотлаш орқали 
ёш авлоднинг спортга бўлган иштиёқи 
ва қизиқиши кескин ортади. Мамлакатда 
соғлом турмуш тарзига риоя қилувчилар 
сафи кенгаяди. Бунинг қийматини мил-
лиардлаб доллар билан ҳам ўлчаб бўл-
майди.

Франциялик зиёли ва Халқаро олимпия 
қўмитаси (ХОҚ) асосчиси Пьер де Кубер-
тен уюшган спорт маънавий ва ижтимоий 
куч яратади, деб ҳисоблаб, ирқи, миллати 
ва даромадидан қатъи назар, бутун дунё 
бўйлаб ёшларнинг таълим ва спорт билан 
шуғулланиш имкониятини кенгайтириш-
ни тарғиб этган. 

Бугунги кунда ҳам Пьер де Кубер-
тен ғоялари ўз аҳамиятини йўқотгани 
йўқ. 2015 йилда БМТ Бош Ассамблеяси 
спортнинг тинчлик ва тараққиётга қў-
шаётган ҳиссасини эътироф этиб, спорт 
бағрикенглик ва ҳурматни рағбатлан-
тиришини эълон қилди.

2016 йилда Рио-де-Жанейрода бўлиб 
ўтган Олимпия ўйинларида спортдан ўқув 
қуроли сифатида фойдаланиш, бутун Бра-
зилия мактабларида таклиф қилинадиган 
спорт турларини кўпайтиришга қаратил-
ган “Трансформа” таълим дастури ишга 
туширилди. Тадқиқотлар 28 мингдан ор-
тиқ Бразилия мактаблари ушбу дастурда 
иштирок этаётгани ва мамлакатда спорт 
билан шуғулланиш миқдори ва сифати 
ортганини кўрсатган.

Иккинчидан, спортчиларга кўрсати-
лаётган эътибор ёшлар ўртасида ўзига 
ишонч руҳини оширишга, уларни бар-
камол инсон сифатида ҳаётга тайёрлаш-
га хизмат қилади. Ёшлар чемпионларга 
ҳавас қилиб, улардек бўлишга интилади. 
Йигит-қизларда ҳаётга нисбатан қараш 
ўзгаради, аниқ мақсад сари интилиш ха-
рактери шаклланади. Юртимиздан кела-
жакда янада кўплаб чемпионлар етишиб 
чиқади. Бундай мақсад, соғлом турмуш 
иштиёқи учун ҳар қанча рағбат кўрса-
тилса арзийди.

Ҳавас деганимизга, шу кунларда қиз 
фарзандли бўлган кўплаб юртдошларимиз 
қизалоқларига Диёра, деб исм бераётган 
экан. Бу Олимпиада чемпионимиз Диёра 
Келдиёрова мисолида спортчиларимизга 
кўрсатилаётган эътибор маҳсулидир.

Маълумотларга кўра, Диёра Келдиёро-
ва 28 июль куни Тошкент вақти билан соат 
21:46 да ғалаба қозонган. 29 июль – 12 ав-
густ оралиғида мамлакатимизда 20 минг 
861 нафар қиз чақалоқ дунёга келган бўл-
са, уларнинг 466 нафарига Диёра исми 
қўйилган.

Учинчидан, ХОҚ маълумотига қа-
раганда, “Токио — 2020” ўйинлари-
ни бутун дунё бўйлаб 3 миллиард 
киши, Японияда эса мамлакат аҳо-
лисининг 91 фоизи (тахминан 116 
миллион киши) томоша қилган. 
Австралияда бу кўрсаткич 20 
миллионни ташкил этган. Бу 
яшил қитъа телевидениеси 
тарихидаги рекорд кўр-
саткичдир. 

Яна бир гап. ХОҚ-
нинг ижтимоий тар-
моқлардаги аккаунтлари 
тахминан 110 миллион 
обуначига эга ва ойлик ўза-
ро алоқалар сони 640 мил-
лионни ташкил этади, бу 2020 
йилга нисбатан 966 фоиз кўп. 

Париждаги Олимпиаданинг 
расмий ижтимоий медиа каналлари 
ўйинларнинг биринчи ҳафтасида 8,5 
миллиарддан ортиқ томошабинни йиғ-
ди. Бу “Токио — 2020”дагидан 40 фоиз 
кўпдир. 

Энг муҳим воқеа, ҳар бир ОАВ ва ижти-
моий тармоқда Олимпия ўйинларининг 
намойиш этилиши ва ватанимиз спорт-
чиларининг зафарли юришлари, юртимиз 
байроғи баланд кўтарилиб, чемпионлари-
миз шарафига мадҳиямиз янграши бутун 
дунё эътиборини Ўзбекистонга қаратди.

Ўз навбатида, бу мамлакатимизни 
кашф этишга бўлган қизиқишнинг ор-
тишига хизмат қилади. Айниқса, рақиб 
спортчилар ватандошлари ва давлатлари 
эътиборини қозонамиз. Муносиб эъти-
борга жавобан қўлга киритилаётган юксак 
натижалар келгусида халқаро тадбирлар 
ва спорт мусобақаларида мамлакатимизга 
алоҳида диққат қаратилиши ва вакилла-
римиз билан ўйлаб муомала қилинишига 
замин яратади. 

Тўртинчидан, курраи замин эътибори 
бизга қарагач, шу юртни бир бор зиёрат 
қилишга қизиқиш ортади. Туризм риво-
жига ҳисса бўлади. 

Дунёга машҳур телеканалларда бир 
сониялик лавҳанинг нархи қанчалар қим-
мат туришини кўпчилик яхши билади. 
Чемпионларимиз эса Ўзбекистон номини 
такрор ва такрор янграшини текинга уд-
далашди. Масалан, Диёранинг ғалабаси-
га оид роликлар 10 миллион мартадан 
ошиқ кўрилган. Ҳар бир лавҳа мамлака-
тимиз номини янада машҳур қилади.

Шу маънода, туризмга фойда келти-
риши ҳақидаги гап шунчаки олди-қочди 
эмас. Масалан, айрим ватандошларимиз-
нинг Европа мамлакатларига саёҳат қил-
ган чоғи дунёга машҳур футбол клублари 
майдонларини кўришга ошиқиши, у ердан 
олинган фото ва видеолавҳани ўзларининг 
ижтимоий тармоқ саҳифаларида катта 
завқ билан эълон қилишини кўп кузатган-
миз. Ҳатто уларга ҳавасимиз ҳам келган. 

Шундай экан, Ўзбекистонда спорт тур-
ларининг ривожланиши туризм салоҳия-
тимиз ошишига ҳам фойда беради. Бунга 
ишончим комил. Дунёнинг турли ўлкала-
ридан ўзбек спорт мактабларини кўришга, 
чемпионларимиз мактабларига ташриф 
буюриб, улар билан расмга тушиш иста-
гида бўлган кўплаб спорт ихлосмандлари 
кела бошлайди. Яъни мамлакатимизда 
спорт туризми ривож топади.

Бешинчидан, ижтимоий тармоқларда 
чемпионларга берилган мукофот пулига 
мактаб қурса бўларди, деган фикрларга 
тўхталсак. Тўғри, жуда асосли гап. Лекин 
мактаб фақат моддий тушунчами?

Эсингизда бўлса, Ўзбекистон делега-
цияси 1996 йилда Атлантада ўтказилган 
Олимпиадада ўз иштирокини бошлаган, 
ўшанда 1 кумуш ва 1 бронза медаль билан 
кифояланган.

2000 йилда Сиднейда бўлиб ўтган 
Олимпиадада боксчимиз Муҳаммадқо-
дир Абдуллаев Ўзбекистонга тарихий илк 
олтин медални тақдим этган. Бу улкан 

муваффақият мамлакатимизда ёшлар ўр-
тасида боксга қизиқишнинг кескин орти-
шига, спорт билан шуғулланувчилар сафи 
кенгайишига туртки берди. Муҳаммадқо-
дир чинакам ўзбек қаҳрамонига, ёшлари-
мизнинг идеалига айланди. Ҳар бир бола-
нинг қалбида унга ўхшаган йигит бўлиб 
улғайиш орзуси пайдо бўлди.

Ёки Нигина Абдураимова, Ирода Тўла-
ганова, Сабина Шарипова ва Оқгул Омон-
муродова каби теннисчи қизларимиз са-
баб юртимизда теннис билан шуғулланиш 
оммалашгани ҳам кечагидек ёдимизда.

Рустам Қосимжонов муваффақияти 
қанчадан-қанча шахматчи чемпионлари-

миз етишиб чиқишига туртки бўлгани-
ни кўриб турибмиз.

Икки карра Олимпиада чемпио-
нимиз Баҳодир Жалолов ва бошқа 

боксчиларимиз ўз мактаблари 
фаолиятини йўлга қўйгани эса 

келажакда Муҳаммадқодир, 
Баҳодир ва Ҳасанбойдек 

кўплаб боксчилар, Диёра-
дек курашчи қизларимиз 
етишиб чиқишига, ёш 

авлоднинг мард, жасур ва 
ориятли бўлиб улғайишига 

хизмат қилади.
Олтинчидан, юртимизда фан 

ва таълимга ҳам катта эътибор бе-
рилаётганини таъкидлаш ўринли. 

Ўзбекистон Фанлар академиясининг 
барча институтлари тўлиқ тикланиб, 

уларнинг самарали фаолият юритиши 
учун зарур шароитлар яратилди. Мод-
дий-техник базаси такомиллаштирилди. 
Тўхтаб қолган академиклик сайловлари 
тикланди. 

Шунингдек, мамлакатимизда фан 
олимпиадалари совриндорларини олий 
таълим муассасаларига қабул қилишда 
имтиёзлар яратилган. Халқаро фан олим-
пиадалари совриндори бўлган ёшларимиз 
моддий ва маънавий қўллаб-қувватлан-
моқда.

Шу ўринда бир нарсага эътибор қара-
тишимиз жоиз бўлади. Дунёнинг ривож
ланган мамлакатлари тажрибасига назар 
ташлайдиган бўлсак, биргина футбол 
бўйича топ чемпионатларда футболчилар 
қанчалик катта маош олади? Ёки профес-
сионал бокс бўйича бўлиб ўтадиган йирик 

жангларга қанча гонорар тикилади? Бу-
ларнинг бари спортчининг ўз соғлиғи ва 
ҳаётини гаровга қўйиб майдонга тушиши 
боис. Хатарнинг жиддий ва катталиги, ўз 
навбатида, курашга тикиладиган ҳақнинг 
ҳам салмоғига таъсир кўрсатади.

Энг ёрқин футболчилар фаолияти ҳам 
саноқли йилларни ташкил этишини ино-
батга олсак, спортчининг фаолият бозори-
даги барқарорлик вақти узоқ эмаслигини 
англаш осон. 

Ҳар бир жангга киришаётган спортчи 
катта босим остида бўлади. Мағлубиятлар 
қаттиқ руҳий чарчоқни юзага келтиради, 
ўзига бўлган ишончнинг пасайишига олиб 
келади. Ҳам руҳан, ҳам жисмонан бардам 
спортчигина мағлубият ва қийинчилик
ларни енгиб ўта олади.

Мураббийлик эса ундан-да машаққат-
ли. Буни Париж Олимпиадасида бокс бў
йича жамоамиз мураббийи Тўлқин Қили-
чев билан юз берган ҳолат мисолида ҳам 
кўрдик. 

Ва ниҳоят, спорт — тинчлик элчиси. 
Париж Олимпиадаси ҳам қўлга киритил-
ган медаллардан ташқари, баҳоси ҳеч 
бир моддий бойлик билан ўлчанмайди-
ган яхшиликларни тақдим этди. Эзгулик, 
дўстлик туйғулари кенг ёйилишига хизмат 
қилди. 

Айниқса, ўзбекистонлик мураббийнинг 
қирғиз боксчига секундантлик қилгани, 
ўзбек, қозоқ ва қирғиз спортчиларининг 
ўзаро яқин муносабатларидан лавҳалар 
ва бу воқеаларга билдирилган фикрлар 
халқларимиз ўртасидаги ўзаро дўстлик 
ришталарининг янада мустаҳкамланиши-
га хизмат қилди. Қирғизистонлик сиёсий 
таҳлилчи Султон Каназаровнинг “Ўзбе-
кистон ғалабалари бутун минтақаники-
дир” номли муносабати кенг жамоатчилик 
эътиборини тортиб, ижтимоий тармоқлар 
аҳиллигимиз абадий бўлсин, деган 
истакларга тўлди.

Мусобақа якунига қадар ўзбек, қозоқ, 
қирғиз, тожик, туркман, хусусан, туркий 
халқлар — барча бир-бирини қўллаб-қув-
ватлади. Марказий Осиё халқларини янада 
бирлаштирган, бирдамлигини мустаҳкам-
лаган Париж Олимпиадаси чинакам 
дўстлик элчиси вазифасини бажарди. Бу 
улуғ неъмат, бу натижа ҳар қандай ютуқ-
дан ҳам қимматли ва азиздир. Биз ўзаро 

дўстликни, қалбан яқинликни ҳис этдик. 
Бунга моддий бойлик орқали эришиб 
бўлармиди?

Халқаро олимпиадалар тарихига на-
зар ташласак, мамлакатимиз спортчилари 
эришган натижалар билан, ҳаттоки, кучли 
йигирматаликка ҳам кирмаган эканмиз. 
Уларда иштирок этиш бўйича энг яхши 
кўрсаткич 1996 йили 71 спортчини таш-
кил этган. Бу йилги Олимпиадада мамла-
катимиз шарафини 86 спортчимиз ҳимоя 
қилди. Бу эса, Олимпиадага йўлланма 
берувчи халқаро мусобақаларда рақобат-
бардошлигимиз ортиб, салоҳиятли спорт-
чиларимиз сафи кенгайиб бораётганидан 
далолат. 

Давлатимиз раҳбарининг олтин медал-
ни қўлга киритган ҳар бир спортчимиз би-
лан телефон орқали боғланиб, табриклаб 
бориши барча юртдошларимизга ғурур 
бағишлаши баробарида спортчиларимиз 
учун улкан мадад ва иштиёқ бахш этди. 
Бор меҳр ва ишончи билан мухлислик 
қилаётган халқи, Президентини хурсанд 
қилиш, кўрсатилган ғамхўрлик ва билди-
рилган ишончни оқлаш учун янада фаол 
бўлишга илҳомлантирди.

Ўзимизга бир савол берайлик, не-не 
номдор давлатлар спортчилари бир дона 
бўлса ҳам олтин медаль олиш ишқида 
ёнди, лекин насиб этмади. Улар ана шу 
биргина олтин медаль учун биз саккиз 
чемпионимизга тўланган пулни беришга 
тайёр эди.

Аслида, Олимпиада шунчаки бир му-
собақа эмас, у мамлакатлар учун ҳар тўрт 
йилда бир ўтказиладиган имтиҳондир. 
Бу учун ҳар бир давлат йиллар давомида 
тайёргарлик кўради, спорт учун моддий 
ресурс тикади. Қилинган меҳнат ва ҳара-
катлар натижаси кўнгилдагидек бўлиши 
учун ҳосилни йиғиш палласи, яъни мусо-
бақа жараёнида ўз иштирокчиларини қўл-
лаб-қувватлашга уринади. Минг шукрки, 
юртимизда сўнгги йилларда спортга кўр-
сатилаётган эътибор Париж Олимпиада-
сида ўз самарасини берди.

Чемпионларимиз сабаб спортга бўлган 
иштиёқнинг ортиши келаси мусобақалар-
да Ўзбекистон номи янада кўпроқ довруқ 
ёйишига хизмат қилажак.

Бугун юксак натижалари билан Ўзбе-
кистон байроғи баланд кўтарилиши ва 
мамлакатимиз мадҳияси янграшига сабаб 
бўлган чемпионларимизга, шу спорт му-
собақасида ватанимиз шарафини ҳимоя 
қилиш учун астойдил курашган барча 
спортчиларимизга миннатдорлик билдир-
сак арзийди.

Хуллас, дунёнинг энг номдор жамоа-
лари орасида муносиб натижаларни қайд 
этган спортчиларимиз сизу бизнинг яқин-
ларимиз, Ўзбекистон, деган ягона, аҳил 
оиланинг аъзолари. Бизга бир-биримиз-
нинг ютуқларимиздан қувониш ва қутлаш, 
қайғу ва мушкулларда елкадош бўлиш 
ярашади. Чемпионларимиз сабаб бугун 
юртимизда байрам бор экан, уни аҳиллик 
ва юқори кайфиятда ўтказамиз.

Донолар айтадики, ҳасад қилиш — 
одатда омадсизлар иши. Ички муҳитни 
бузишга, иноқлик ўрнига нифоқ солишга 
қаратилган, ғайир ва ҳасадга етаклайдиган 
ғояларга алданманг. Ҳамиша ҳавас билан, 
аниқ ва улкан мақсадлар билан, яхши кун-
ларда бир-биримизни қутлаб юриш бахти-
дан баҳра олиб яшайлик. Тинчлигимизга, 
аҳиллигимизга кўз тегмасин. Ғалабалари-
миз бардавом бўлсин.

Бошланиши 1-бетда

Бугуннинг гапи

ёхуд “спорт нега керак?” 
дегувчиларга жавоб

Абдумуталлиб ЎКТАМОВ,
журналист

“¥АСАД £ИЛИШ – 
ОМАДСИЗЛАР ИШИ”

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

Муассис:
Ўзбекистон Республикаси 

Вазирлар Маҳкамаси

Бош муҳаррир: 

Салим Дониёров

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 2773.

41126 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Дилшод Улуғмуродов
Мусаҳҳиҳ: Малоҳат Мингбоева
Дизайнер: Зафар Рўзиев

Нодир МАҲМУДОВ,
“Янги Ўзбекистон” мухбири

Газетадаги материалларни лотин ёзувига 
асосланган ўзбек алифбосида ўқиш учун 

мазкур QR-kodни сканер қилинг.

Таълим муассасасига қайтиб келган ўқувчини туман мутасаддилари ҳам рағбатлантирмоқчи бўлади. 
Мактабда тантанали йиғилиш ташкил этилиб, барча ўқувчи ва ўқитувчилар жамоаси ҳузурида ғолибга 

туман ҳокими номидан совғалар берилади. Барча, айниқса, иқтидорли ўқувчи хурсанд, қарсаклардан 
сархуш... Афсуски, шодлик узоққа чўзилмайди. Музаффар ўқувчи чиройли қадоқланган совғани 

очганида хонани атрофдаги тенгдошларининг кулгиси тўлдиради.

Чархланиб бораётган 
тафаккур

Жамият тафаккуридаги инқилобий ўз-
гаришларга ўзини дахлдор билган ҳар бир 
юртдошимиз давлатимиз раҳбари ўтказган 
иккита тарихий йиғилиш ва имзолаган 
қарор мазмун-моҳияти билан қайта-қайта 
танишиши керак. Бу давлат сиёсати, мақ-
сади ва қай манзил томон одимлаётганини 
ҳис қилиш ҳамда буни теваракдагиларга 
ҳам англатиб бориш учун зарур.

Биринчиси, 2021 йил 19 январь куни 
Президентимиз раислигида маънавий-маъ-
рифий ишлар тизимини тубдан такомил-
лаштириш, бу борада давлат ва жамоат 
ташкилотларининг ҳамкорлигини кучай-
тириш масалалари бўйича ўтказилган ви-
деоселектор йиғилиши. Ўшанда “Жами-
ят ҳаётининг танаси иқтисодиёт бўлса, 
унинг жони ва руҳи маънавиятдир” де-
ган пурмаъно фикр илгари сурилган эди.

Иккинчиси, Республика Маънавият 
ва маърифат кенгашининг 2023 йил 22 де-
кабрдаги кенгайтирилган мажлиси. Унда 
кўрилган масалалар ечими ҳамда давлати-
миз раҳбарининг “Маънавият ҳаётимиз-
да янги куч, янги ҳаракатга айланиши 
керак” номли нутқи маънавий ҳаётимиз-
нинг концептуал асосларини белгилаб 
берди.

Учинчиси, давлатимиз раҳбарининг 
2021 йил 26 мартдаги “Маънавий-маъ-
рифий ишлар тизимини тубдан такомил-
лаштириш чора-тадбирлари тўғрисида”-
ги қарор. Унда мамлакатимиздаги кенг 
қамровли ислоҳотлар ва бунёдкорлик 
ишлари натижасида халқимизнинг онгу 
тафаккури, дунёқараши ўзгараётгани урғу-
ланиб, бу йўналишда истиқболдаги кенг 
қамровли вазифалар белгилаб берилди.

Тўғри, маънавият, ёшлар тарбияси, 
илм-фан тараққиёти ва бошқа шу каби 
йўналишларни такомиллаштиришга қара-
тилган қатор ҳужжатлар қабул қилинди. 
Қолаверса, бир нечта юқори даражада-
ги йиғилишлар шу мавзуга бағишланди. 
Аммо мазкур икки машварат, қарор ва 
нутқ мазмун-моҳияти йўналишнинг асо-
сий “йўл харитаси”ни белгилаб берди.

Шахсан ўзим улардаги мақсад, муддаони 
бундай англадим. Назаримда, “Ҳой, барака 
топгурлар, маънавиятимиз пешволари, зиё-
лилар, олиму педагоглар, шоиру ёзувчилар! 
Бўлди, бас, ғафлат етар, лоқайдлик етар, 
энди уйғонинг, атрофга ҳушёр боқинг. Узоқ 
йиллар бепарволик, бефарқлик қилиб, маъ-
навиятимизни анча чўктириб қўйдик. Уни 
кўтарайлик, юртимизнинг дунё тамаддуни-
га бешик бўла олган аввалги юксак мавқеи-
ни тиклайлик. Бунинг учун барча шароитни 
яратамиз, қанча керак бўлса, маблағ ҳам то-
памиз. Бугун маънавиятдан иқтисод қилин-
ган 1 сўм эртага миллиардлаб зарар келтира-
ди”, деган даъват янграгандек бўлди.

Шу каби ҳаётбахш даъватлар мазмун-
моҳиятини тўғри англаган бўлсак, бу та-
факкуримиз чархланиб бораётганидан 
дарак.

Янги ҳаёт қуришдаги 
таянч нуқта

Ҳар бир халқ, аввало, маънавий бир-
лашуви, миллий ғояси билан юксалади. 
Бугун янги ҳаёт қуриш, ривожланган дав-
латлар қаторидан жой олиш йўлидан бо-
раётган мамлакатимизда ҳам миллий 
ғоя масаласи жуда муҳим. Юксак 
маънавият замирида нима туради? 
Аввало, тарбия ва таълим! Инсон-
ни нафақат оила, балки жамият 
ҳам тарбиялайди. Таълимни на-
фақат жамият, балки оила ҳам 
беради. Биз ана шу узвийлик-
ни унутиб қўйдик.

Мустақилликнинг дастлаб
ки йилларида эзгу мақсадда 
қабул қилинган қонун ва қа-
рорлар, жорий этилган тар-
тиб-тамойиллар тизгини кейин-
чалик ўз ҳолига ташлаб қўйилди. 
Улар ижроси, назоратига қизиқиш 
сусайди. Натижада ўша пайтдаги 
издан чиққан қонунчилик, расмий ва 
норасмий тизим ёш авлоднинг маънан 
синишига, келажакка қўл силташига са-
баб бўлди. Катта ҳаётга иштиёқ, завқу 
шавқ билан қадам қўйган аксарият йи-
гит-қизларни адолатсиз зарбаси билан 
гангитиб қўйди...

Уч фарзандим бор.
Тўнғичимнинг абитуриентлик даври 

2013 йилга тўғри келди. Бир оз ижодкор, 
лицейда ўқиган йиллари матбуотда лавҳа, 
мақолалари чиққан. Бадиий адабиётни кўп 

ўқийди. Дизайнерлик, безак бериш ишла-
рига ҳам уқувли. Ўзаро маслаҳатлашгач, у 
ўқиш учун Ўзбекистон давлат жаҳон тил-
лари университетига ҳужжат топширадиган 
бўлди. Ўша кезлари кириш имтиҳонлари 
бир кунда — 1 августда бўлиб ўтарди. Хори-
жий ОТМлар ва филиалининг қабул имтиҳо-
ни сал аввал ўтказиларди. Хуллас, фарзан-
димнинг ҳужжатларининг аслини ЎзДЖТУ 
халқаро журналистика факультетига, нусха-
сини Тошкентдаги Турин политехника уни-
верситетига топширдик. Шаҳарсозлик ва 
дизайн йўналиши бизга маъқул келди.

Июль ойи ўрталарида Тошкентдаги Ту-
рин политехника университетига кириш 
синовлари бўлиб ўтди. Бу таълим муасса-
сасида имтиҳонлар ҳам, ўқиш ҳам фақат 
инглиз тилида бўлади. Қизим ўқувчилик 
даврида чет тили ўқитувчисидан 3-4 ой 
қўшимча дарс олган эди. Шу билимига 
ишониб, имтиҳонга борди. Уйга кўзи пор-
лаб қайтди. Ҳамма жараён қатъий назорат 
остида ўтгани, саволлар қанчалик мурак-
каб бўлмасин, жавоб беришга ҳаракат қил-
ганини мамнун кайфиятда айтиб берди.

Сўнг 1 август келди. Қизим ўта тушкун, 
чарчаган ҳолда уйга қайтди.

ўқимайман”, деди. Ҳа, билдикки, бу қарор 
маънавий зарба ортидан 1 август куни қа-
бул қилиб бўлинган эди. Бир ҳафта аввал 
Тошкентдаги Турин политехника универ-
ситетида имтиҳон натижаси чиққан, қи-
зим синовдан муваффақиятли ўтган эди. 
Ўқиш учун шу ОТМ танланди.

2014 йилда ўртанчам коллежни битир-
ди. Уни кўпроқ аниқ фанлар қизиқтирар-

ди. Охирги уч йилда ўқув марказига 
қатнаб, керакли фанлар билан алоҳида 

шуғулланди. Бу самара бериб, абиту-
риентлар учун имтиҳонолди пулли 
тест синовларида яхши натижага 
эришди, ўзига ишончи ортди.

Молия йўналишига ҳужжат 
топшириб, кириш имтиҳонида 199 
балл тўплади. Давлат гранти асо-
сида, албатта, ўқишга кираман, деб 
ишонган ва шунга эришиш учун 

йиллар давомида ҳаракат қилган ўғ-
лим тўлов-контракт асосида талаба 

бўлди. Салкам 200 балл билан ҳам дав-
лат гранти асосида ўқиш имкони берил-

мади. Яна ўша манзара юз берган эди: назо-
ратчилардан тайёр жавоблар, телефонлар, 
“паровоз”, “конвейер” каби тест имтиҳони 
учун ўйлаб топилган ўйинлар авжига чиқ-
ди. Ваҳоланки, талаб энг катта юридик 
институтида 2014 йили энг юқори натижа 
167 баллни ташкил қилган экан. Ўшанда 
ҳам руҳи чўккан фарзандимни ўқишга қўл 
силташдан аранг тўхтатиб қолган эдик.

Ўтган йили навбат кенжа фарзандимга 
келди. Ўқув маркази, репетитор, қўшимча 
дарс нималигини билмадик. Чунки мак-
табдан кейин ўқиган лицейидаги дарслар 
IELTS сертификати олишига ҳам, бир 
пайтнинг ўзида мамлакатимиздаги энг ну-
фузли хорижий 3-4 олий таълим муасса-
саси талабаси бўлишига ҳам кифоя қилди. 
Ҳозир 2-курсга ўтди. Кўзидаги ўт, юраги-
даги шижоат ўша-ўша — сўнмаган. Эр-
танги кунига ишончи мустаҳкам, кўзлаган 
марраси, мақсади бор. Орзулари катта. 

Маъқул гап
Маънавий етуклик, маърифий юкса-

лиш йўлидаги ислоҳотлар самарадор-
лигига тўсиқ бўлаётган ҳолатлар ҳамон 
борлиги юқори минбарларда айтилди, 
айтиляпти. Хусусан, маънавий-маърифий 
жараёнларни ташкил этишда яхлит ти-
зим мавжуд эмаслиги, маънавий-маъри-
фий ишлар самараси ва таъсирчанлигини 

ошириш, кўламини янада кенгайтириш, 
мамлакат аҳолиси, аввало, ёшлар қал-
бида ислоҳотларга дахлдорлик ҳиссини 
кучайтириш лозимлиги таъкидланмоқда. 
Бунинг учун маънавий-маърифий ишлар 
тизимини тубдан такомиллаштиришнинг 
устувор йўналишлари ҳам қатор меъёрий 
ҳужжатлар билан белгилаб берилган.

Бугун ижтимоий тармоқлар яхши 
ва ёмон, умуман, барча янгилик муҳо-
кама қилинадиган майдонга айланган.  

Бу сарҳадда турфа фикрлар, қарашлар 
мавжуд. Улар шунчалар кўп ва давомийки, 
ҳаммасини эсда сақлаб қолиш, хотирага 
муҳрлаш осон иш эмас.

Гап шундаки, 1-2 йил аввал қайсидир 
тумандаги (аниқ номи ва манзили ёдда 
қолмаган) мактабнинг юқори синф ўқув-
чиси республика даражасида ўтказилган 
фан мусобақасида юқори натижага эриша-
ди. Ғолибликни қўлга киритиб, муаллим-
лари юзини ёруғ қилади. Бу муваффақияти 
эвазига ташкилотчилар томонидан муно-
сиб тақдирланади.

Таълим муассасасига қайтиб келган 
ўқувчини туман мутасаддилари ҳам рағбат-
лантирмоқчи бўлади. Мактабда тантанали 
йиғилиш ташкил этилиб, барча ўқувчи ва 
ўқитувчилар жамоаси ҳузурида ғолибга 
туман ҳокими номидан совғалар берилади. 

Барча, айниқса, иқтидорли ўқувчи хурсанд, 
қарсаклардан сархуш... Афсуски, шодлик 
узоққа чўзилмайди. Музаффар ўқувчи чи-
ройли қадоқланган совғани очганида хо-
нани атрофдаги тенгдошларининг кулгиси 
тўлдиради. Чиройли қадоқ ичидаги совға 
пилот (электр токини етказиб берувчи сим) 
бўлиб чиқади. Яна бир шунга ўхшаш ҳо-
латда (фақат бошқа туманда) нуфузли тан-
лов ғолибига совға сифатида эски ва узоқ 
фойдаланилган ноутбук берилади.

Бундай ҳолатлар ижтимоий тармоқ 
фойдаланувчилари эътирозига сабаб бўл-
ди. Ташкилотчи ва совға улашувчилар 
танқид остига олинди. Ўшанда фойдала-
нувчилардан бири фикр билдириб: “Бугун 
маънавиятдан иқтисод қилинган 1 сўм эр-
тага миллиардлаб сўм зарар келтиради”, 
деб изоҳ ёзгани ҳамон ёдимда.

Таниш жумлалар-а? Ҳа, бу ўша юқори-
да эслаганимиз — давлатимиз раҳбарининг 
даъват ва чақириқларидан келиб чиқадиган 
маъно. Бу жамиятда маънавий муҳит шакл
ланяпти, маънавий қарашлар ўзгаряпти, 
деганидир. “Олам ёмонлик қиладиганлар 
эмас, балки ҳеч бир иш қилмай, томоша 
қиладиганлар сабабли ҳалокатга юз тута-
ди”, деган эди Альберт Эйнштейн. Демак, 
биз бугун “қани, буёғи қандай бўлар экан”, 
дегувчи томошабин эмас, бевосита жамият 
ҳаётининг бир бўлаги, давлатимиз юритаёт-
ган сиёсат тарғиботчиси, фаол иштирокчиси 
бўлмоғимиз шарт.

Шу ерда сўзимни якунламоқчи эдим. 
Ўйлаб кўриб, бугун эрталаб такси ҳайдов-
чиси билан қилган суҳбатим ҳақида ай-
тишим керак, деган қарорга келдим. Ўзи 
такси хизматидан кўп фойдаланмайман. 
Бугун тонгда шахсий юмушим билан уш-
ланиб қолдим. Қарасам, ишга кечикаман. 
“Спарк” ҳайдовчиси сўзамолгина, йўлов-
чини зериктирмайдиган 24-25 ёшлардаги 
йигит экан. Суҳбатимиз қизиди. Гурунг 
маънавият, маърифат, олий маълумот 

олиш, жамиятда ўз ўрнини топишга 
боғланди. Айтишича, у имкони бўлмагани 
сабаб ўз вақтида ўқий олмаган. Менга са-
вол билан юзланди:

— Ака, бойиб кетсангиз, қўлингизда 
эҳтиёждан ортиқ пулингиз бўлса, нимага 
сарфлар эдингиз?

Жавобимни ҳам кутмай, ўзи гапни гап-
га улаб кетди:

— Мен бойиб кетсам нима қилар-
дим, айтайми? Таълимга йўналтирардим. 
Ўқишга иштиёқи баланд, аммо тўлов учун 
қўли калталик қилиб, таълимни ташлаб 
кетмоқчи бўлган 10-15 талабанинг шарт-
нома пулини ўқишни тугатгунча тўлаб 
берардим. Бунинг савоби катта.

Бу гап менга маъқул бўлди.

И£ТИСОД £ИЛИНГАН 1 С¤М
келажакда миллиардлаб сўм зарар келтиради

“

”

Чамаси 
15 кундан кейин тест 

жавоби чиқди: қизим 181 балл 
билан тўлов-контракт асосида 

ўқишга қабул қилинди. Хабардан биз 
қувондик, оламга сиғмадик. Аммо 

қизимнинг бундан заррача суюнганини 
сезмадик. “Жаҳон тилларида ўқимайман”, 

деди. Ҳа, билдикки, бу қарор 
маънавий зарба ортидан 1 август 

куни қабул қилиб 
бўлинган эди. 

— Тўлов-контрактга кирсам, ўқимай-
ман, давлат грантига илинсам, ўйлаб кўра-
ман. Тест жараёни бунақа бетартиб, адо-
латсиз бўлишини билмагандим. Кимгадир 
тайёр жавобларни, яна бошқасига фой-
даланиш учун телефон олиб кириб бе-
ришяпти. Бунақада кириш бали сунъий 
ошиб кетади-ку, деб эътироз қилсам, на-
зоратчилар 50 доллар берсанг, сенга ҳам 
ёрдам берамиз, деб қўрқмай айтяпти. Бил-
мадим нима бўлади, ғала-ғовур, шовқинда 
жавобларни белгилаб чиққунимча бошим 
қаттиқ оғриб қолди.

Тартибга кўра, кириш имтиҳонларидан 
аввал халқаро журналистика факультети 
талабалигига номзодларнинг ижодий са-
лоҳияти синаб кўрилган эди. Фарзандим 
“ижодий имтиҳон” деб аталган босқичда 
барча саволга тўлиқ жавоб берса-да, 51 
балл қўйилгани, оддий саволларга жўяли 
жавоб беролмаганлар эса таниш-билиш-
чилик орқасидан 65-66 балл олгани ҳақида 
гапирганида унча эътибор бермагандим.

Чамаси 15 кундан кейин тест жавоби 
чиқди: қизим 181 балл билан тўлов-кон-
тракт асосида ўқишга қабул қилинди. 
Хабардан биз қувондик, оламга сиғма-
дик. Аммо қизимнинг бундан заррача 
суюнганини сезмадик. “Жаҳон тилларида 

маънавиятдан

